
ᓄᖅᑲᕕᓕᖅᑐᓄᑦ ᑮᓇᐅᔭᖅᑖᕆᔭᐅᕙᒃᑐᑦ ᐃᓚᒋᐊᕈᑎᖏᑦᑕ ᐱᖁᔭᖓᑦ 
(ᐊᖏᕈᑕᐅᔪᖅ ᒫᑦᓯ 6, 2002) 

 
ᓄᓇᕘᑉ ᑲᒥᓴᓇᖓᑦ, ᒪᓕᒐᓕᐅᕐᕕᖕᒧᑦ ᐊᖏᖅᑕᐅᓪᓗᓂ ᐊᖏᖃᓯᐅᑎᓪᓗᓂᓗ, ᐅᑯᓂᖓ ᐊᑖᓂ 
ᑎᑎᕋᖅᓯᒪᔪᓂᒃ ᐊᑐᓕᖅᑎᑦᑎᕗᖅ: 
 

ᑐᑭᖏᑦ 
 
ᑐᑭᖏᑦ 
1. ᑕᒃᑯᓇᓂ ᐱᖁᔭᕐᔪᐊᓂ, 
 
"ᖃᐅᔨᒪᔨᕐᔪᐊᖅ" ᑐᑭᖃᖅᐳᖅ ᑲᓇᑕᒥ ᖃᐅᔨᒪᔨᕐᔪᐊᑦ ᑲᑐᔾᔨᖃᑎᒌᖏᓐᓄᑦ ᐃᓚᒋᔭᐅᔪᒥᒃ ᐊᒻᒪᓗ 
ᐃᖅᑲᓇᐃᔭᖅᑎᑕᐅᓪᓗᓂ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ, ᒪᓕᒡᓗᒍ ᐃᓚᕈᓯᐊ 4; (actuary) 
 
"ᑮᓇᐅᔭᖅᑖᕆᔭᐅᕙᒃᑐᑦ" ᑐᑭᖃᖅᐳᖅ ᑮᓇᐅᔭᖅᑖᕆᔭᐅᕙᒃᑐᓂᒃ ᐊᑭᓕᖅᓱᖅᑕᐅᔪᓐᓇᖅᑐᓂᒃ 
ᑖᒃᑯᑎᒎᓇᖅ ᐱᖁᔭᕐᔪᐊᖅᑎᒍᑦ; (allowance) 
 
"ᐊᕐᕌᒍᑕᒫᖅᓯᐅᑏᑦ ᑮᓇᐅᔭᖅᑖᕆᔭᐅᕙᒃᑐᑦ" ᑐᑭᖃᖅᐳᖅ ᐊᕐᕌᒍᑕᒫᖅᓯᐅᑏᑦ 
ᐊᑭᓕᖅᓱᖅᑕᐅᔪᓐᓇᖅᑐᑦ ᐃᓚᕈᓯᐊ 9, 10 ᐅᕝᕙᓘᓐᓃᑦ 11 ᐃᓗᓕᖏᑦ ᒪᓕᒃᖢᒋᑦ; (annual 
allowance) 
 
"ᑮᓇᐅᔭᖅᑖᕆᔭᐅᖃᑦᑕᕐᓂᐊᖅᑐᑦ" ᑐᑭᖃᖅᐳᖅ  

(ᐃ) ᒪᓕᒐᓕᐅᖅᑎ ᐱᔾᔪᑕᐅᒃᐸᑦ, ᐊᕐᕌᒍᑕᒫᖅᓯᐅᑏᑦ ᑮᓇᐅᔭᖅᑖᕆᖃᑦᑕᖅᑕᖏᑦ 
ᒪᓕᒐᓕᐅᖅᑎᐅᑉ ᐱᔪᓐᓇᕋᔭᖅᑕᕕᓂᖏᑦ ᑖᒃᑯᑎᒎᓇᖅ ᐱᖁᔭᕐᔪᐊᖅᑎᒍᑦ 
ᒪᓕᒐᓕᐅᖅᑎ ᒪᓕᒐᓕᐅᖅᑎᐅᔪᓐᓃᕐᓂᖅᐸᑦ ᐅᓪᓗᒥ ᒪᓕᒐᓕᐅᖅᑎ 
ᐃᓅᔪᓐᓃᓚᐅᖅᑎᓐᓇᒍ, ᐊᒻᒪᓗ 

(ᐱ) ᒪᓕᒐᓕᐅᖅᑎᕕᓂᐅᓐᓂᖅᐸᑦ ᐊᕐᕌᒍᑕᒫᖅᓯᐅᑎᓂᒃ ᑮᓇᐅᔭᖅᑖᕈᓐᓇᖅᑐᖅ, 
ᐊᕐᕌᒍᑕᒫᖅᓯᐅᑏᑦ ᑮᓇᐅᔭᖅᑖᕆᔪᓐᓇᖅᑕᖏᑦ ᒪᓕᒐᓕᐅᖅᑎᕕᓂᐅᑉ 
ᐱᖃᑦᑕᖅᑕᕕᓂᖏᑦ ᑖᒃᑯᑎᒎᓇᖅ ᐱᖁᔭᕐᔪᐊᖅᑎᒍᑦ ᒪᓕᒐᓕᐅᖅᑎᕕᓂᖅ 
ᐃᓅᔪᓐᓃᖅᑎᓪᓗᒍ; (basic allowance) 

 
"ᐃᑲᔫᑏᑦ ᓇᓗᓇᐃᒃᑯᑕᖏᑦ" ᑐᑭᖃᖅᐳᖅ ᐃᑲᔫᑏᑦ ᓇᓗᓇᐃᒃᑯᑕᖏᑦ ᓇᓗᓇᐃᖅᑕᐅᓯᒪᔪᑦ 
ᐃᓚᒋᐊᕈᑏᑦ ᓄᖅᑲᕕᓕᖅᑐᓄᑦ ᐃᑲᔫᑏᑦ ᐱᖁᔭᕐᔪᐊᖏᑦᑎᒍᑦ (ᑲᓇᑕ); (Benefit Index) 
 
"ᓱᕈᓯᖅ" ᑐᑭᖃᖅᐳᖅ ᐃᕐᓂᐊᕆᔭᐅᔪᕕᓂᖅ ᕿᑐᕐᖓᓪᓚᑦᑖᕆᔭᐅᔪᖅ ᐅᕝᕙᓘᓐᓃᑦ ᒪᓕᒐᓕᐅᖅᑎᐅᑉ 
ᒪᓕᒐᓕᐅᖅᑎᕕᓂᐅᓪᓘᓐᓂᑦ ᕿᑐᕐᖓᒃᓴᖓ ᑎᒍᐊᖓᓘᓐᓃᑦ, ᐃᓚᓕᐅᓪᓗᒍ ᐃᓄᒃ 
ᒪᓕᒐᓕᐅᖅᑎᒧᑦ ᕿᑐᕐᖓᕆᖅᑰᔨᓪᓗᓂᐅᒃ ᑲᒪᒋᔭᖓ ᖃᑕᓐᖑᑎᒋᔭᐅᑐᐃᓐᓇᖅᑐᑎᑐᑦ, 
ᐱᓐᖏᑕᑐᐊᕆᓪᓗᒋᑦ ᓱᕈᓯᖅ ᐊᖓᔪᖅᑳᖃᓐᖑᐊᖅᑎᑕᐅᒃᐸᑦ ᒪᓕᒐᖅᑎᒍᑦ ᐸᐸᑦᑎᔪᓐᓇᖅᑐᒧᑦ, 
ᓱᕈᓯᖅ 

(ᐃ) ᐊᕐᕌᒍᑭᑦᑑᒃᐸᑦ, ᐅᕝᕙᓘᓐᓃᑦ 
(ᐱ) ᐊᕐᕌᒍᖓᑕ ᐅᓄᕐᓂᖏᑦ ᓈᒻᒪᒃᓯᓯᒪᓕᖅᑐᑦ, 25 ᑐᖔᓂ ᐊᕐᕌᒍᖃᕐᓗᓂ, 

ᐊᐃᑉᐸᖃᓐᖏᓪᓗᓂ, ᐊᒻᒪᓗ ᐃᓕᓐᓂᐊᕐᕕᖕᒥ ᓯᓚᑦᑐᖅᓴᕐᕕᖕᒥᓘᓐᓃᑦ 
ᐃᓕᓐᓂᐊᖏᓐᓇᕐᓗᓂ, ᖃᐅᑕᒫᖅ ᐅᐸᖃᑦᑕᕐᓗᓂ ᐃᓕᓐᓂᐊᕐᕕᖕᒧᑦ 
ᓄᖅᑲᓚᐅᓐᖐᓐᓇᕐᓗᓂ ᐊᑯᓐᓂᐊᓂ ᑕᐃᒪᓐᖓᓂᑦ ᐊᕐᕌᒍᖏᑦ 
ᓈᒻᒪᒃᓯᓕᓚᐅᖅᓯᒪᖕᒪᑕ, ᐅᕝᕙᓘᓐᓃᑦ ᒪᓕᒐᓕᐅᖅᑎ 
ᒪᓕᒐᓕᐅᖅᑎᕕᓂᕐᓘᓐᓃᑦ ᐃᓅᔪᓐᓃᕐᓂᕆᓚᐅᖅᑕᖓᓂ, ᓇᓕᐊᑐᐃᓐᓇᖅ 
ᑭᖑᓪᓕᖅ ᐊᑐᕐᓗᒍ; (child) 

 
"ᑲᑎᑎᑕᐅᓯᒪᔪᑐᑦ ᐃᒡᓗᒥᐅᑕᖃᑎᒌᑦ" ᑐᑭᖃᖅᐳᖅ ᑲᑎᑎᑕᐅᓯᒪᔪᑐᑦ ᐃᒡᓗᒥᐅᑕᖃᑎᒌᖕᓂᒃ 
ᐊᐃᑉᐸᕇᒃ; (cohabit) 
 
"ᐅᖃᖅᑎᐅᑉ ᑐᖏᓕᖓ" ᑐᑭᖃᖅᐳᖅ ᐅᖃᖅᑎᐅᑉ ᑐᖏᓕᖓ ᐊᒻᒪᓗ ᑲᑎᒪᑐᐃᓐᓇᖅᑎᓪᓗᒋᑦ 
ᐃᒃᓯᕙᐅᑕᖅ; (Deputy Speaker) 
 
"ᑮᓇᐅᔭᓕᐊᑦ" ᑐᑭᖃᖅᐳᖅ ᒪᓕᒐᓕᐅᖅᑎᐅᑉ ᐱᔨᑦᑎᕋᕐᓂᖓᓄᑦ ᐊᑭᓕᖅᓲᑏ ᒪᓕᒡᓗᒋᑦ 
ᐃᖅᑲᓇᐃᔮᕆᖃᑦᑕᖅᑕᖏᑦᑕ ᓇᓗᓇᐃᖅᑕᐅᓯᒪᓂᖏᑦ ᒪᓕᒐᓕᐅᕐᕕᖕᒧᑦ ᓯᕗᓕᖅᑎᓪᓗ 
ᑲᑎᒪᔨᖏᑦᑕ ᐱᖁᔭᕐᔪᐊᖏᑦᑎᒍᑦ ᑕᐃᔭᐅᓯᒪᔪᑦ ᐃᓚᖓ ᐃᓚᖓ 2 ᐃᓗᐊᒍᑦ ᒪᓕᒡᓗᒋᑦ; 
(earnings) 
 
"ᑲᑎᒪᔨᓕᕆᔨᑦ ᑲᑎᒪᔨᖏᑦ" ᑐᑭᖃᖅᐳᖅ ᑲᑎᒪᔨᓕᕆᔨᑦ ᑲᑎᒪᔨᖏᓐᓂᒃ ᒪᓕᒐᓕᐅᖅᑎᑦ ᐊᒻᒪᓗ 
ᓯᕗᓕᖅᑏᑦ ᑲᑎᒪᔨᖏᑦᑕ ᐱᖁᔭᕐᔪᐊᖏᑦᑎᒍᑦ ᓴᖅᑭᑕᐅᓯᒪᓪᓗᑎᒃ; (Management and Services 
Board) 
 
"ᒪᓕᒐᓕᐅᖅᑎ" ᑐᑭᖃᖅᐳᖅ ᒪᓕᒐᓕᐅᕐᕕᖕᒧᑦ ᒪᓕᒐᓕᐅᖅᑎᐅᖃᑕᐅᔪᒥᒃ; (member) 
 
"ᐃᑦᑐᖅᓯᐅᑎᑖᕈᓐᓇᖅᓯᓂᐅᑉ ᐅᑭᐅᖓ" ᑐᑭᖃᖅᐳᖅ ᐅᑯᓂᖓ ᓇᓕᐊᑐᐃᓐᓇᕐᓂᒃ ᓯᕗᓪᓕᐅᓗᓂ 
ᓴᖅᑭᓐᓇᔭᖅᑐᒥᒃ 

(ᐃ) 60-ᓂᒃ ᐅᑭᐅᖅᑖᖅᑐᖅ, 
(ᐱ) 30-ᓄᑦ ᐊᕐᕌᒍᓄᑦ ᐱᔨᑦᑎᕋᖅᓯᒪᓕᖅᑐᖅ, ᐅᕝᕙᓘᓐᓃᑦ 
(ᑎ) ᐅᑭᐅᖏᑦᑕ ᐅᓄᕐᓂᖏᑦ ᐊᒻᒪᓗ ᐊᕐᕌᒍᓄᑦ ᐱᔨᑦᑎᕋᕐᓂᖓᑕ ᐅᓄᕐᓂᖏᑦ 

ᑲᑎᓪᓗᒋᑦ 80-ᖑᖅᑐᑦ; (pensionable age) 
 
"ᐃᑦᑐᖅᓯᐅᑎᓂᒃ ᐊᑭᓕᖅᓱᖅᑕᐅᓂᖅ" ᑐᑭᖃᖅᐳᖅ ᐊᕐᕌᒍᑕᒫᖅᓯᐅᑏᑦ, ᖃᐅᑕᒫᖅᓯᐅᑏᑦ 
ᐅᕝᕙᓘᓐᓃᑦ ᐊᓯᖏᑦ ᐊᑭᓕᐅᑕᐅᔪᓐᓇᖅᑐᑦ ᒪᓕᒐᓕᐅᕐᕕᖕᒧᑦ ᒪᓕᒐᓕᐅᖅᑏᑦ ᐊᒻᒪᓗ ᓯᕗᓕᖅᑏᑦ 
ᑲᑎᒪᔨᖏᑦᑕ ᐱᖁᕐᔭᔪᐊᖏᓐᓃᑦᑐᑦ ᐊᑐᖅᖢᒋᑦ; (pensionable remuneration) 
 
"ᐊᑭᓕᖅᑕᐅᖃᑦᑕᖅᑐᖅ" ᑐᑭᖃᖅᐳᖅ ᐃᓄᒃ 

(ᐃ) ᒪᓕᒐᓕᐅᖅᑎᐅᔪᖅ ᒪᓕᒐᓕᐅᖅᑎᕕᓂᕐᓘᓐᓃᑦ ᐊᕐᕌᒍᑕᒫᖅᓯᐅᑎᓂᒃ 
ᐊᑭᓕᖅᑕᐅᖃᑦᑕᖅᑐᖅ ᑖᒃᑯᑎᒎᓇᖅ ᐱᖁᔭᕐᔪᐊᖅᑎᒍᑦ, ᐅᕝᕙᓘᓐᓃᑦ 

(ᐱ) ᐊᕐᕌᒍᑕᒫᖅᓯᐅᑎᑖᖃᑦᑕᖅᑐᖅ ᐊᐃᑉᐸᐃᖅᓯᒪᓂᑰᓂᕐᒥᓄᑦ ᐅᕝᕙᓘᓐᓃᑦ 
ᒪᓕᒐᓕᐅᖅᑎᐅᑉ ᒪᓕᒐᓕᐅᖅᑎᕕᓂᐅᓪᓘᓐᓃᑦ ᕿᑐᕐᖓᕆᔭᐅᓂᕐᒥᒍᑦ; 
(recipient) 

 
"ᐱᔨᑦᑎᕋᕐᓂᖅ" ᑐᑭᖃᖅᐳᖅ ᒪᓕᒐᓕᐅᕐᕕᖕᒧᑦ ᒪᓕᒐᓕᐅᖅᑎᐅᑉ ᐱᔨᑦᑎᕋᕐᓂᖓ; (service) 
 
"ᐊᐃᑉᐸᐃᖅᓯᒪᔪᖅ" ᑐᑭᖃᖅᐳᖅ ᐃᓄᒃ, ᒪᓕᒐᓕᐅᖅᑎ ᒪᓕᒐᓕᐅᖅᑎᕕᓂᕐᓘᓐᓃᑦ 
ᐃᓅᔪᓐᓃᓚᐅᖅᑎᓐᓇᒍ; 

(ᐃ) ᒪᓕᒐᓕᐅᖅᑎᒧᑦ ᒪᓕᒐᓕᐅᖅᑎᕕᓂᕐᒧᓪᓘᓐᓃᑦ ᑲᑎᑎᑕᐅᓯᒪᔪᕕᓂᖅ, 
(ᐱ) ᒪᓕᒐᓕᐅᖅᑎᒧᑦ ᒪᓕᒐᓕᐅᖅᑎᕕᓂᕐᒧᓪᓘᓐᓃᑦ ᑲᑎᑎᑕᐅᓯᒪᔪᕕᓂᖅ, 

ᑲᑎᑎᑕᐅᓯᒪᓂᕕᓂᖓᓗ ᓄᖑᑎᑕᐅᔪᓐᓇᖅᖢᓂ ᓄᖑᑎᓯᒪᓪᓗᓂᓘᓐᓃᑦ 
ᐊᒻᒪᓗ ᑲᑎᑎᑕᐅᓚᐅᖅᖢᓂ ᑲᑎᑎᑕᐅᓂᕆᓂᐊᖅᑕᓂ 
ᓱᓕᔫᓇᓱᒋᓪᓗᓂᐅᒃ,  

(ᑎ) ᒪᓕᒐᓕᐅᖅᑎᒧᑦ ᒪᓕᒐᓕᐅᖅᑎᕕᓂᕐᒧᓪᓘᓐᓃᑦ ᑲᑎᑎᑕᐅᓯᒪᙱᖢᓂ 
ᐃᒡᓗᒥᐅᑕᖃᑎᓕᒃ ᐊᒻᒪᓗ ᐊᑎᓕᐅᖅᑕᐅᓯᒪᓪᓗᓂ, ᒪᓕᒐᐃᑦ ᒪᓕᒡᓗᒋᑦ, 
ᓲᕐᓗ ᓄᓕᐊᕆᔭᐅᓪᓗᓂ ᐅᐃᒋᔭᐅᓪᓗᓂᓘᓐᓃᑦ, ᐃᒪᐃᓕᖓᒃᐸᑦ  
(i) ᑖᓐᓇ ᐃᓄᒃ ᐊᒻᒪᓗ ᒪᓕᒐᓕᐅᖅᑎ ᒪᓕᒐᓕᐅᖅᑎᕕᓂᕐᓘᓐᓃᑦ 

ᐃᒡᓗᒥᐅᑕᖃᑎᒌᓕᕐᓂᖅᐸᑎᒃ ᐊᕐᕌᒍ ᒪᕐᕉᒃ ᑐᖔᓂᐅᙱᑦᑐᖅ,  
ᐅᕝᕙᓘᓐᓃᑦ  

(ii) ᑖᓐᓇ ᐃᓄᒃ ᐊᒻᒪᓗ ᒪᓕᒐᓕᐅᖅᑎ ᒪᓕᒐᓕᐅᖅᑎᕕᓂᕐᓘᓐᓃᑦ 
ᐃᒡᓗᒥᐅᑕᖃᑎᒌᓕᕐᓂᖅᐸᑎᒃ ᐊᑯᓂᒐᓚᒃ ᐊᒻᒪᓗ 
ᕿᑐᕐᖓᖃᖅᖢᑎᒃ ᑎᒍᐊᖅᓯᒪᓪᓗᑎᒡᓘᓐᓃᑦ. (surviving spouse) 

 
ᒪᓕᒐᓕᐅᕐᕕᐅᑉ ᓴᖅᑭᔮᕐᓂᕆᓂᐊᖅᑕᖓ 
2. ᑖᒃᑯᐊ ᐱᖁᔭᕐᔪᐊᑦ ᐱᔾᔪᑎᒋᓪᓗᒋᑦ, ᒪᓕᒐᓕᐅᕐᕕᒃ ᓄᖑᑎᑕᐅᙱᑦᑐᖅ ᐱᔭᕇᕐᕕᒃᓴᖓᑕ 
ᑐᖔᓂ ᓄᖑᑎᑕᐅᓯᒪᓂᕋᖅᑕᐅᐊᓂᖅᐳᖅ ᐱᔭᕇᕐᕕᒃᓴᖓᑕ ᐅᓪᓗᖓᓂ. 
 
ᒪᓕᒐᓕᐅᖅᑎᐅᔪᓐᓃᖅᐸᑦ ᑭᓇᑐᐃᓐᓇᖅ 
3. ᑖᒃᑯᐊ ᐱᖁᔭᕐᔪᐊᑦ ᐱᔾᔪᑎᒋᓪᓗᒋᑦ,  

(ᐃ) ᐃᓄᒃ ᒪᓕᒐᓕᐅᖅᑎᐅᔪᓐᓃᕐᓂᕋᖅᑕᐅᔪᓐᓇᙱᑦᑐᖅ ᒪᓕᒐᓕᐅᕐᕕᐅᑉ 
ᓄᖑᑎᑕᐅᓂᖓ ᐱᔾᔪᑎᒃᓴᑐᐊᕆᔭᐅᓗᓂ;  ᐊᒻᒪᓗ 

(ᐱ) ᐃᓄᒃ, ᒪᓕᒐᓕᐅᕐᕕᒃ ᓄᖑᑎᑕᐅᓚᐅᖅᑳᖅᑎᓐᓇᒍ, 
ᒪᓕᒐᓕᐅᖅᑎᐅᖃᑕᐅᔪᖅ ᒪᓕᒐᓕᐅᖅᑎᐅᔪᓐᓃᕐᓂᕋᖅᑕᐅᓂᐊᖅᐳᖅ 
ᓂᕈᐊᖅᑕᐅᒃᑲᓐᓂᙱᓐᓂᖅᐸᑦ ᒪᓕᒐᓕᐅᕐᕕᒃ ᓂᕈᐊᕐᓂᖃᓚᐅᖅᑎᓪᓗᒍ 
ᒪᓕᒐᓕᐅᕐᕕᒃ ᓄᖑᑎᑕᐅᓯᒪᓕᖅᑎᓪᓗᒍ, ᐊᒻᒪᓗ 
ᒪᓕᒐᓕᐅᖅᑎᐅᔪᓐᓃᕐᓂᕋᖅᑕᐅᓂᐊᖅᐳᖅ ᓂᕈᐊᕐᓂᐅᑉ ᐅᓪᓗᖓᓐᓂ 
ᐱᒋᐊᕐᓗᒍ. 

 
ᐊᓪᓚᕕᓕᕆᓂᖅ 

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ 
4. (1) ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᑖᒃᑯᓂᖓ ᐱᖁᔭᕐᔪᐊᕐᓂᒃ ᐊᐅᓚᑦᓯᔨᐅᓂᐊᖅᑐᑦ ᐊᒻᒪᓗ 
ᒪᓕᒐᕐᓂᒃ ᐱᖁᔭᕐᔪᐊᑦ ᐃᓗᓕᖏᑦᑎᒍᑦ ᓴᓇᔭᐅᓯᒪᔪᓂᒃ. 
 
ᐃᖅᑲᓇᐃᔭᖅᑎᑦᑎᓂᖅ ᐃᓄᖕᓂᒃ 
 (2) ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᑭᓇᑐᐃᓐᓇᕐᓂᒃ ᐃᖅᑲᓇᐃᔭᖅᑎᑦᑎᔪᓐᓇᖅᑐᑦ 
ᐱᖁᔭᕐᔪᐊᑦ ᐃᓗᓕᖏᑦ ᑲᔪᓯᑎᑕᐅᑦᑎᐊᕈᓐᓇᕐᓂᐊᕐᒪᑕ ᐊᒻᒪᓗ ᑕᐃᒃᑯᓄᖓ 
ᐃᖅᑲᓇᐃᔭᖅᑎᑕᕐᒥᓄᑦ ᐱᔪᓐᓇᕐᓂᓕᒫᕐᓂᒃ ᐃᓚᐃᓐᓇᖏᓐᓂᒡᓘᓐᓃᑦ ᑐᓐᓂᖅᑯᑎᖃᕈᓐᓇᖅᖢᑎᒃ 
ᐊᐅᓚᑦᓯᔪᓐᓇᕐᓂᐊᕐᒪᑕ ᐱᖁᔭᕐᔪᐊᑦ ᐃᓗᓕᖏᓐᓃᑦᑐᓂᒃ. 
 
ᐱᔪᓐᓇᕐᓂᓕᓪᓚᕆᖕᓂᒃ ᐃᖅᑲᓇᐃᔭᖅᑎᑦᑎᓂᖅ 
 (3) ᑲᑎᒪᔨᓕᕆᔨᑦ ᑲᑎᒪᔨᖏᑦ: 

(ᐃ) ᐃᖅᑲᓇᐃᔮᒥᓂᒃ ᖃᐅᔨᒪᑦᑎᐊᖅᑐᓂᒃ ᐃᖅᑲᓇᐃᔭᖅᑎᑦᑎᔪᒪᒍᑎᒃ 
ᐃᖅᑲᓇᐃᔭᖅᑎᑦᑎᔪᓐᓇᖅᑐᑦ ᐃᑲᔪᕈᓐᓇᕐᓂᐊᖅᑐᓂᒃ 
ᖃᐅᔨᒪᔨᑕᕆᔭᐅᓂᐊᖅᑐᓂᒡᓗ ᑖᒃᑯᓂᖓ ᐱᖁᔭᕐᔪᐊᕐᓂᒃ 
ᐊᐅᓚᑦᓯᑎᓪᓗᒋᑦ; ᐊᒻᒪᓗ 

(ᐱ) ᐃᖅᑲᓇᐃᔮᒥᓂᒃ ᖃᐅᔨᒪᑦᑎᐊᖅᑐᓂᒃ ᐃᖅᑲᓇᐃᔭᖅᑎᑕᕐᒥᖕᓂᒃ 
ᖃᓄᐃᓕᐅᖃᑦᑕᕐᓂᐊᕐᓂᖏᓐᓂᒃ, ᐱᔭᒃᓴᖏᓐᓂᒃ ᐊᒻᒪᓗ 
ᐊᑭᓕᖅᑕᐅᓂᕆᓂᐊᖅᑕᖏᓐᓂᒃ ᐋᖅᑭᒃᓱᐃᖃᑦᑕᕐᓂᐊᖅᑐᑦ.  

 
ᑮᓇᐅᔭᑦ ᑎᑎᕋᖅᑕᐅᕙᓪᓕᐊᓂᖏᑦ 
 (4) ᒪᓕᒐᓕᐅᖅᑎᓕᒫᑦ ᒪᓕᒐᓕᐅᖅᑎᕕᓂᓕᒫᓪᓗ ᑮᓇᐅᔭᖏᑦᑕ ᖃᓄᐃᑉᐸᓪᓕᐊᓂᖏᑦ 
ᑎᑎᕋᖅᑕᐅᓯᒪᐃᓐᓇᖃᑦᑕᕐᓂᐊᖅᑐᑦ, ᑖᒃᑯᑎᒎᓇᕐᓗ ᓴᖅᑭᑦᑎᓗᑎᒃ ᒪᓕᒐᓕᐅᖅᑎᒧᑦ 
ᒪᓕᒐᓕᐅᖅᑎᕕᓂᕐᒧᓪᓘᓐᓃᑦ ᐊᑭᓕᐅᑎᕕᓂᓕᒫᑦ, ᐅᕝᕙᓘᓐᓃᑦ ᒪᓕᒐᓕᐅᖅᑎᐅᑉ 
ᒪᓕᒐᓕᐅᖅᑎᕕᓂᐅᓪᓘᓐᓃᑦ ᒪᓕᒐᕐᓂᐊᖅᑎᖏᑦᑕ ᑭᒡᒐᖅᑐᐃᔨᖏᓐᓄᑦ ᑖᒃᑯᐊ ᐱᖁᔭᕐᔪᐊᑦ 
ᐃᓗᓕᖏᑦ ᐊᑐᕐᓗᒋᑦ. 
 
ᐊᑭᓕᒃᓴᓐᖑᑐᐃᓐᓇᕆᐊᓖᑦ ᓇᓗᓇᐃᖅᑕᐅᓂᖏᑦ 
 (5) ᖃᐅᔨᒪᔨᕐᔪᐊᖅ ᑖᒃᑯᑎᒎᓇᖅ ᐱᖁᔭᕐᔪᐊᖅᑎᒍᑦ ᐊᑭᓕᒃᓴᙳᑐᐃᓐᓇᕆᐊᓖᑦ 
ᖃᔅᓯᐅᖕᒪᖔᖏᑦ ᖃᐅᔨᓴᖃᑦᑕᕐᓂᐊᖅᐳᖅ ᓂᕈᐊᕐᓇᐅᑉ ᐅᓪᓗᖓᓐᓂ, ᐊᒻᒪᓗ ᑲᑎᒪᔨᓕᕆᔩᑦ 
ᑲᑎᒪᔨᖏᑦ ᐅᓂᒃᑳᓂᒃ ᑐᓂᓯᖃᑦᑕᕐᓂᐊᕐᓗᓂ ᓇᓗᓇᐃᙳᐃᓯᒪᔪᓂᒃ ᖃᔅᓯᐅᓕᕐᒪᖔᖏᑦ 
ᐊᑭᓕᒃᓴᙳᑐᐃᓐᓇᕆᐊᓖᑦ. 
 
ᑲᑎᑕᐅᓯᒪᔪᑦ ᑮᓇᐅᔭᑦ ᐃᓯᖅᐸᓪᓕᐊᔪᓂᑦ ᐊᑭᓕᖅᑕᐅᓂᖅ 
5. (1) ᑖᒃᑯᑎᒎᓇᖅ ᐱᖁᔭᕐᔪᐊᖅᑎᒍᑦ ᐊᑭᓕᐅᑕᐅᔭᕆᐊᖃᖅᑐᓕᒫᑦ ᐊᒻᒪᓗ 
ᐃᑲᔫᓯᐊᖅᑖᕆᔭᐅᔪᓐᓇᖅᑐᓕᒫᑦ ᐊᒻᒪᓗ ᑮᓇᐅᔭᖅᑐᖅᑐᓕᒫᑦ ᐊᐅᓚᑦᓯᔾᔪᑕᐅᔪᓄᑦ ᐱᖁᔭᕐᔪᐊᕐᓂᒃ 
ᐊᑭᓕᖅᓱᖅᑕᐅᖃᑦᑕᕐᓂᐊᖅᐳᑦ ᑲᑎᑕᐅᓯᒪᔪᑦ ᑮᓇᐅᔭᑦ ᐃᓯᖅᐸᓪᓕᐊᔪᓂᙶᖅᑐᓂᑦ ᑮᓇᐅᔭᓂᒃ 
ᑕᒪᒃᑯᓄᖓ ᐊᑐᖅᑐᒃᓴᙳᖅᑎᑕᐅᓯᒪᔪᓂᒃ ᐊᑐᕐᓗᑎᒃ. 
 
ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦᑕ ᐊᐅᓚᑦᑎᓂᖏᑦ 

 (2) ᑮᓇᐅᔭᓕᕆᓂᕐᒧᑦ ᐊᐅᓚᑦᓯᓂᕐᒧᑦ ᐱᖁᔭᕐᔪᐊᖅ ᑖᓐᓇᐅᒐᓗᐊᖅᑎᓪᓗᒍ, ᑲᑎᒪᔨᓕᕆᔩᑦ 
ᑲᑎᒪᔨᖏᑦ ᑲᑎᑕᐅᓯᒪᔪᑦ ᑮᓇᐅᔭᑦ ᐃᓯᖅᐸᓪᓕᐊᔪᓂᙶᖅᑐᑦ ᑮᓇᐅᔭᑦ ᐊᐅᓚᑕᐅᓂᖏᓐᓂᒃ 
ᑲᒪᔨᐅᓂᐊᖅᐳᑦ ᐃᓚᕈᓯᐊ (1) ᐃᓗᐊᓂ ᑕᒪᒃᑯᓄᖓ ᐊᑐᖅᑐᒃᓴᐅᑎᑕᐅᓯᒪᓂᐊᖅᐸᑕ ᑮᓇᐅᔭᑦ.  
 

ᒪᓕᒐᓕᐅᖅᑏᑦ ᑮᓇᐅᔭᖅᑖᕆᕙᒃᑕᖏᑦ 
 
ᒪᓕᒐᓕᐅᖅᑏᑦ ᑮᓇᐅᔭᖅᑖᕆᕙᒃᑕᖏᑦ 
6. (1) ᒪᓕᒐᓕᐅᖅᑏᑦ ᑮᓇᐅᔭᖅᑖᖅᑎᑕᐅᖃᑦᑕᕐᓂᐊᖅᐳᑦ ᐱᖁᔭᕐᔪᐊᑦ ᐃᓗᐊᓂ 
ᓇᓗᓇᐃᖅᑕᐅᓯᒪᔪᑦ ᒪᓕᒡᓗᒋᑦ, ᐅᕝᕙᓘᓐᓃᑦ ᑭᓇᑐᐃᓐᓇᖅ ᐃᓚᐅᔪᒪᔪᖅ ᑖᒃᑯᐊ ᐱᖁᔭᕐᔪᐊᑦ 
ᐃᓗᐊᓃᑦᑐᑦ ᐃᓚᖓ 7 ᐊᑐᕐᓗᒍ ᐊᒻᒪᓗ: 

(ᐃ) ᒪᓕᒐᓕᐅᖅᑎᐅᓗᓂ, ᒪᓕᒐᓕᐅᖅᑎᐅᔪᓐᓃᖅᑐᖅ;  ᐅᕝᕙᓘᓐᓃᑦ 
(ᐱ) ᒪᓕᒐᓕᐅᖅᑎᐅᓗᓂ ᒪᓕᒐᓕᐅᖅᑎᕕᓂᐅᓗᓂᓘᓐᓃᑦ, ᐃᓅᔪᓐᓃᖅᑐᖅ. 

 
ᑕᖅᑭᑕᒫᖅ ᐊᑭᓕᖅᓱᖅᑕᐅᓂᖅ 
 (2) ᐃᓚᕈᓯᐊ 11(4) ᐃᓗᐊᓃᑦᑐᑦ ᒪᓕᒡᓗᒋᑦ, ᐊᕐᕌᒍᑕᒫᖅᓯᐅᑏᑦ 
ᑮᓇᐅᔭᖅᑖᕆᔭᐅᖃᑦᑕᕐᓂᐊᖅᑐᑦ ᑕᖅᑭᑕᒫᖅ ᐊᑭᓕᖅᓱᖅᑕᐅᔪᓐᓇᖅᑐᑦ 
ᐊᑭᓕᖅᓱᖅᑕᐅᔪᓐᓇᖅᑐᓕᒫᓄᑦ, ᐊᑭᓕᖅᓱᖅᑕᐅᔪᓐᓇᖅᑑᑉ ᐃᓅᓯᓕᒫᖓᓄᑦ. 
 
ᐃᓱᒪᖅᓱᕈᑕᐅᔪᓐᓇᖅᑐᑦ 
7. ᒪᓕᒐᓕᐅᖅᑎ ᑖᒃᑯᑎᒎᓇᖅ ᐱᖁᔭᕐᔪᐊᖅᑎᒍᑦ ᐃᓚᐅᔪᒪᒍᓂ ᑭᓯᐊᓂ ᐃᓚᐅᔪᓐᓇᖅᑐᖅ 
ᑕᐃᒪᓐᓇ ᐅᖃᖅᓯᒪᔪᓂᒃ ᑕᑕᑎᕆᐊᓕᖕᓂᒃ ᑕᑕᑎᕆᒍᓂ ᐅᖃᖅᑎᒨᕐᓗᒋᓪᓗ, ᒪᓕᒐᐃᑦ ᒪᓕᒡᓗᒋᑦ 

(ᐃ) ᒪᓕᒐᓕᐅᕐᕕᖕᒧᑦ ᓂᕈᐊᖅᑕᐅᓚᐅᖅᑎᓪᓗᒍ ᐅᓪᓗᑦ 60 ᑐᖔᓂ; 
ᐅᕝᕙᓘᓐᓃᑦ 

(ᐱ) ᐃᓄᒃ ᒪᓕᒐᓕᐅᖅᑎᐅᖃᑕᐅᓐᓂᖅᐸᑦ ᑖᒃᑯᐊ ᐱᖁᔭᕐᔪᐊᑦ 
ᐊᑐᓕᖅᑎᑕᐅᑎᓪᓗᒋᑦ, ᐅᓪᓗᑦ 30 ᑐᖔᓂ ᐱᖁᔭᕐᔪᐊᑦ 
ᐊᑐᓕᖅᑎᑕᐅᓚᐅᖅᑎᓪᓗᒋᑦ. 

 
ᒪᓕᒐᓕᐅᕐᕕᖕᒧᑦ ᐊᒻᒪᓗ ᓯᕗᓕᖅᑎᑦ ᑲᑎᒪᔨᖏᑦᑕ ᐱᖁᔭᕐᔪᐊᖏᑦᑕ ᐃᓗᐊᓃᑦᑐᖅ ᓈᓴᐅᑎᓕᒃ 11 
8. (1) ᐃᓄᒃ ᒪᓕᒐᓕᐅᖅᑎᐅᔪᓐᓃᖅᐸᑦ ᐃᓚᖓ 11 ᒪᓕᒐᓕᐅᕐᕕᖕᒧᑦ ᐊᒻᒪᓗ ᓯᕗᓕᖅᑎᑦ 
ᑲᑎᒪᔨᖏᑦᑕ ᐱᖁᔭᖓᑦᑕ ᐃᓗᐊᓃᑦᑐᖅ ᐊᑐᕐᓗᒍ, ᒪᓕᒐᓕᐅᖅᑎ ᑮᓇᐅᔭᖅᑖᕆᕙᒃᑕᒥᓂᒃ 
ᐅᕝᕙᓘᓐᓃᑦ ᑭᒡᒐᖅᑐᐃᔨᖓ ᐊᖅᑯᑕᐅᓗᓂ ᐊᑭᓕᖅᑕᐅᔾᔮᙱᑦᑐᖅ. 
 
ᒪᓕᒐᓕᐅᖅᑎᐅᔪᓐᓃᕐᓂᖅ 
 (2) ᐃᓚᕈᓯᐊ (1) ᐃᓗᐊᓃᑦᑐᖅ ᐱᔾᔪᑎᒋᓪᓗᒍ, ᒪᓕᒐᓕᐅᖅᑎᐅᔪᓐᓃᕐᓂᕋᖅᑕᐅᓂᐊᖅᑐᖅ 
ᒪᓕᒐᓕᐅᖅᑎᑦ ᐊᒻᒪᓗ ᓯᕗᓕᖅᑎᑦ ᑲᑎᒪᔨᖏᑦᑕ ᐱᖁᔭᕐᔪᐊᑦ ᐃᓚᕈᓯᐊᓃᑦᑐᖅ 11 ᐊᑐᕐᓗᒍ 
ᐃᒪᓐᓇᐃᑉᐸᑦ: 

(ᐃ) ᐱᕋᔭᖕᓂᖓᓄᑦ ᐸᓯᔭᒃᓴᙳᖅᑎᑕᐅᓐᓂᖅᐸᑦ ᐃᓚᕈᓯᐊ (1) ᑖᒃᑯᓇᓃᑦᑐᖅ 
ᑎᑎᕋᖅᓯᒪᓂᖓ ᒪᓕᒡᓗᒍ; 

(ᐱ) ᐊᓂᑕᐅᓐᓂᖅᐸᑦ ᐃᓚᕈᓯᐊ (2) ᑖᒃᑯᓇᓃᑦᑐᖅ ᐊᑐᕐᓗᒍ;  ᐅᕝᕙᓘᓐᓃᑦ 
(ᑎ) ᐱᕋᔭᖕᓂᖓᓄᑦ ᐸᓯᔭᒃᓴᙳᖅᑎᑕᐅᓐᓂᖅᐸᑦ ᑕᐃᔭᐅᓯᒪᔪᖅ ᐃᓚᕈᓯᐊᓂ 

(2) ᐃᓗᐊᒍᑦ ᑖᒃᑯᓇᓃᑦᑐᓂ ᐊᒻᒪᓗ ᒪᓕᒐᓕᐅᕐᕕᖕᒥ ᓄᖅᑲᕐᓗᓂ 

ᒪᓕᒐᓕᐅᖅᑎᒃᑯᑦ ᐃᓱᒪᒃᓴᖅᓯᐅᕋᓱᖕᓂᖏᓐᓂ ᐊᓂᑕᐅᓂᐊᕐᒪᖔᖓ 
ᐊᓂᑕᐅᔾᔮᙱᒻᒪᖔᖓᓘᓐᓃᑦ. 

 
ᐅᑎᖅᑐᒃᓴᖅᑖᕈᓐᓇᕐᓂᖅ 
 (3) ᐃᓄᒃ ᑕᐃᔭᐅᔪᖅ ᐃᓚᕈᓯᐊ (1)-ᒥ ᐊᑭᓕᖅᓱᐃᖃᑦᑕᖅᓯᒪᔪᖅ ᐃᓚᕈᓯᐊ 6(2) 
ᐅᕝᕙᓘᓐᓃᑦ 6 ᒪᓕᒐᐅᖅᑎᑦ ᓄᖅᑲᕕᓕᖅᑎᓪᓗᒋᑦ ᐊᑭᓕᖅᑕᐅᖃᑦᑕᕐᓂᐊᕐᓂᖏᑦᑕ ᐱᖁᔭᖏᑦᑎᒍᑦ 
ᐅᑎᕐᕕᐅᔪᓐᓇᖅᑐᖅ ᑐᓐᓂᖅᑯᑎᒋᖃᑦᑕᓚᐅᖅᑕᒥᑕ ᐅᓄᕐᓂᖏᑦᑕ ᐊᒻᒪᓗ 
ᑐᓐᓂᖅᑯᑎᒋᓇᔭᙳᐊᖅᑕᖏᑦᑕ ᐅᓄᕐᓂᖏᑦᑕ ᐊᒥᐊᒃᑯᖏᓐᓂᒃ ᐃᓚᕈᓯᐊ 6(1) ᐊᑐᕐᓗᒍ 
ᑖᒃᑯᑎᒎᓇᖅ ᐱᖁᔭᕐᔪᐊᖅᑎᒍᑦ, ᕿᑐᕐᖏᐅᕋᔭᙳᐊᕐᓂᖏᑦ ᐋᖅᑭᒃᑕᐅᓗᑎᒃ ᑲᑎᒪᔨᓕᕆᔨᑦ 
ᑲᑎᒪᔨᖏᓐᓄᑦ.  
 
ᐃᓄᒃ ᒪᓕᒐᓕᐅᕐᕕᖕᒧᑦ ᓂᕈᐊᖅᑕᐅᒃᐸᑦ 
 (4) ᐃᓄᒃ ᑕᐃᔭᐅᔪᖅ ᐃᓚᕈᓯᐊ (1) ᐃᓗᐊᒍᑦ ᒪᓕᒐᓕᐅᖅᑎᐅᓂᐊᕐᓂᕐᒧᑦ ᓂᕈᐊᖅᑕᐅᒃᐸᑦ, 
ᑖᓐᓇ ᐃᓄᒃ ᐱᔪᒪᒍᓂ, ᓂᕈᐊᖅᖠᕈᓐᓇᖅᑐᖅ ᐃᓚᖓ 7 ᐃᓗᐊᓃᑦᑐᖅ ᐊᑐᕐᓗᓂᐅᒃ 
ᓂᕈᐊᖅᑕᐅᓐᓂᕈᓂ ᒪᓕᒐᓕᐅᕐᕕᖕᒧᑦ ᓯᕗᓪᓕᖅᐹᒥᒃ, ᑭᓯᐊᓂ ᑖᒃᑯᑎᒎᓇᖅ ᐱᖁᔭᕐᔪᐊᖅᑎᒍᑦ 
ᒪᓕᒐᓕᐅᖅᑎᐅᓚᐅᖅᓯᒪᙱᖢᓂ. 
 
ᐊᑭᓕᖅᓱᖅᑕᐅᒃᑲᓐᓂᓐᖏᑦᑐᖃᕈᓐᓇᓐᖏᓐᓂᖅ 
 (5) ᑖᒃᑯᑎᒎᓇᖅ ᐃᓚᖓᒍᑦ ᐊᑭᓕᖅᓱᖅᑕᐅᒃᑲᓐᓂᓐᖏᑦᑐᖃᕈᓐᓇᓐᖏᑦᑐᖅ 
ᐊᑭᓕᖅᓱᖅᑕᐅᔪᓐᓃᖅᑎᑕᐅᔪᒥᒃ ᐃᓚᕈᓯᐊ 17(2) ᐃᓗᐊᓃᑦᑐᖅ ᐊᑐᕐᓗᒍ. 
 
"ᐱᔪᓐᓇᕐᓂᖃᖅᑐᖅ ᒪᓕᒐᓕᐅᖅᑎ" ᑐᑭᖓ 
9. (1) ᑖᒃᑯᑎᒎᓇᖅ, "ᒪᓕᒐᓕᐅᖅᑎ ᐱᔪᓐᓇᕐᓂᖃᖅᑐᖅ" ᑐᑭᖃᖅᐳᖅ ᒪᓕᒐᓕᐅᖅᑎᒥᒃ 
ᒪᓕᒐᓕᐅᖅᑎᐅᔪᓐᓃᖅᑐᒥᒃ 

(ᐃ) ᑎᓴᒪᑦ ᐊᕐᕌᒍᑦ ᑐᖔᓂᐅᙱᑦᑐᖅ ᐱᔨᑦᑎᕋᖅᑐᕕᓂᐅᓗᓂ, ᐅᕝᕙᓘᓐᓃᑦ 
(ᐱ) ᒪᓕᒐᓕᐅᕐᕕᖕᒧᑦ ᓂᕈᐊᖅᑕᐅᔪᕕᓂᐅᓗᓂ ᓂᕈᐊᕐᓇᖅᑕᖃᖅᑎᓪᓗᒍ 

ᐊᒻᒪᓗ ᒪᓕᒐᓕᐅᖅᑎᐅᖏᓐᓇᖅᓯᒪᓪᓗᓂ ᒪᓕᒐᓕᐅᕐᕕᐅᑉ 
ᓄᖑᑎᑕᐅᓂᖓᓄᑦ ᑎᑭᓪᓗᒍ. 

 
ᐊᕐᕌᒍᑕᒫᖅᓯᐅᑏᑦ ᑮᓇᐅᔭᖅᑖᖑᔪᓐᓇᖅᑐᑦ 
 (2) ᐃᓚᖓ 16 ᐃᓗᐊᓃᑦᑐᑦ ᒪᓕᒡᓗᒋᑦ, ᒪᓕᒐᓕᐅᖅᑎ ᐱᔪᓐᓇᕐᓂᖃᖅᑐᖅ 
ᐊᑭᓕᖅᓱᖅᑕᐅᖃᑦᑕᕐᓂᐊᖅᐳᖅ, ᐊᑭᓕᖅᓱᖅᑕᐅᔪᓐᓇᖅᓯᕕᐅᑉ ᐊᕐᕌᒍᖏᑦ ᓈᒻᒪᒃᓯᒃᐸᑕ, 
ᐊᕐᕌᒍᑕᒫᖅᓯᐅᑎᓂᒃ ᐅᑯᓄᖓ ᓈᒻᒪᒃᓯᓕᖅᓯᒪᔪᓂᒃ: 

(ᐃ) ᐱᔨᑦᑎᕋᕐᓂᕆᔭᖓᑕ ᐊᕐᕌᒍᑦ ᐅᓄᕐᓂᖏᑦ ᒪᓕᒡᓗᒋᑦ; ᐃᒪᓐᓇᑎᒋ 
ᐅᓄᖅᑐᐃᖅᓱᓕᖅᓯᒪᓗᒋᑦ  

(ᐱ) ᑎᓴᒪᓄᑦ ᐅᓄᕐᓂᖅᓴᓄᓪᓘᓐᓃᑦ ᐊᕐᕌᒍᓄᑦ ᒪᓕᒐᓕᐅᖅᑎᐅᓯᒪᒍᓂ, 3 
ᐳᓴᓐᑎᑦ ᐊᕐᕌᒍᑕᒫᖅ ᐱᔪᓐᓇᖅᑕᖏᑦᑕ ᐅᓄᕐᓂᖏᑦ, ᒪᓕᒐᓕᐅᖅᑎᒧᑦ 
ᐱᔭᕕᓃᑦ ᓇᓕᐊᑐᐃᓐᓇᕐᓂ ᓂᕈᐊᖅᖠᓚᐅᖅᑕᖓ ᒪᓕᒡᓗᒍ ᐅᕝᕙᓘᓐᓃᑦ 
ᑭᒡᒐᖅᑐᐃᔨᖓᑕ, ᖃᓕᕇᒃᓱᖅᓯᒪᓐᖏᑦᑐᓄᑦ ᐱᔨᑦᑎᕋᕐᓂᕕᓂᖏᓐᓄᑦ 
ᑲᑎᓕᒫᕐᓗᒋᑦ ᑎᓴᒪᓄᑦ ᐊᕐᕌᒍᓄᑦ ᐅᓄᖅᓯᓯᒪᔪᓄᑦ; ᐅᕝᕙᓘᓐᓃᑦ 



ᓄᖅᑲᕕᓕᖅᑐᓄᑦ ᑮᓇᐅᔭᖅᑖᕆᔭᐅᕙᒃᑐᑦ ᐃᓚᒋᐊᕈᑎᖏᑦᑕ ᐱᖁᔭᖓᑦ 

S.Nu. 2002,c.4 7 

(ᑎ) ᒪᓕᒐᓕᐅᖅᑎ ᑎᓴᒪᑦ ᐊᕐᕌᒍᑦ ᑐᖔᓂ ᐱᔨᑦᑎᕋᕐᓂᖅᐸᑦ, 
ᐊᕐᕌᒍᑕᒫᖅᓯᐅᑎᖏᑦᑕ ᑭᓇᐅᔭᖅᑖᕈᓐᓇᖅᓯᕕᖓᓐᓂ 3 ᐳᓴᓐᑎᖏᑦ, 
ᒪᓕᒐᓕᐅᖅᑎᒧᑦ ᐱᔭᕕᓃᑦ ᑕᐃᒪᓐᖓᓕᒫᖅ ᐱᔨᑦᑎᕋᓕᕆᐊᓚᐅᕋᒥ. 

 
ᐱᔨᑦᑎᕋᕐᓂᕐᒧᑦ ᐊᕐᕌᒍᑦ ᐅᓄᕐᓂᖅᐹᖑᔪᓐᓇᖅᑐᑦ 
 (3) ᐅᓄᕐᓂᖏᑦ ᐊᕐᕌᒍᑦ ᐱᔨᑦᓯᕐᓂᖓᓄᑦ ᑕᐃᔭᐅᔪᑦ ᑎᑎᕋᖅᓯᒪᓂᖓᓂ 2(a)-ᒥ:  

(ᐃ) 15 ᐊᕐᕌᒍᑦ ᐅᖓᑖᓅᕈᓐᓇᙱᓚᑦ;  ᐊᒻᒪᓗ 
(ᐱ) ᐃᓚᓕᐅᔾᔨᓯᒪᓂᐊᓐᖏᓚᑦ ᐊᕐᕌᒍᓂ ᓄᕕᐱᕆ 30 ᐅᖓᑖᓅᖅᓯᒪᔪᓂᒃ 

ᑕᒪᑐᒪᓂ ᐊᕐᕌᒍᒥ ᒪᓕᒐᓕᐅᖅᑎ ᐊᕐᕌᒍᑖᕐᕕᒋᓚᐅᖅᑕᖓᓂ 69-ᓂᒃ. 
 
ᑐᑭᖏᑦ 
10. (1) ᑕᕝᕙᓂ ᑎᑎᕋᖅᓯᒪᔪᓂ: 
 
"ᓯᕗᒧᐊᒃᑎᑦᓯᔨᐅᖃᑕᐅᓪᓗᓂ ᑲᑎᒪᔪᓂ" ᑐᑭᖃᖅᑐᖅ ᑲᒪᔨᐅᖃᑕᐅᓂᕐᒥᒃ ᑕᐃᔭᐅᓯᒪᔪᑦ 
ᒪᓕᒐᓕᐅᕐᕕᖕᒧᑦ ᐊᒻᒪᓗ ᓯᕗᓕᖅᑎᑦ ᑲᑎᒪᔨᖏᑦᑕ ᐱᖁᔭᕐᔪᐊᖓᑦᑕ ᐃᓚᖓᓐᓂ C, ᐃᓚᖓ 2 
ᐃᓗᐊᓂ; (required capacity) 
 
"ᐱᔪᓐᓇᕐᓂᖃᖅᑐᖅ ᒪᓕᒐᓕᐅᖅᑎ" ᑐᑭᖃᖅᐳᖅ ᒪᓕᒐᓕᐅᖅᑎ, ᒪᓕᒐᓕᐅᖅᑎᐅᔪᓐᓃᕈᓂ, 

(ᐃ) ᑮᓇᐅᔭᖅᑖᕈᓐᓇᕐᓗᓂ ᐃᓚᖓ 9 ᐃᓗᐊᓃᑦᑐᖅ ᐊᑐᕐᓗᒍ; ᐊᒻᒪᓗ 
(ᐱ) ᐊᕐᕌᒍᒥᒃ ᐊᑕᐅᓯᕐᒥᒃ ᑲᑎᒪᔨᐅᖃᑕᐅᓯᒪᓗᓂ ᓯᕗᒧᐊᒃᑎᑦᓯᔨᐅᖃᑕᐅᓗᓂ. 

(qualifying member) 
 
ᐊᕐᕌᒍᑕᒫᖅ ᑮᓇᐅᔭᖅᑖᕆᒃᑲᓐᓂᕈᓐᓇᖅᑕᖏᑦ 
 (2) ᒪᓕᒃᓗᒍ ᓈᓴᐅᑎᓕᒃ 16-ᒥᒃ, ᐱᔪᓐᓇᖃᑕᐅᔪᖅ ᐃᓚᒋᔭᐅᔪᖅ 
ᐊᑭᓕᖅᑕᐅᔭᕆᐊᖃᖅᐳᖅ, ᐊᕐᕌᒍᖏᑦ ᓈᒻᒪᒃᓯᔭᕋᖓᑕ, ᑮᓇᐅᔭᖅᑖᕆᔪᓐᓇᖅᑕᖓᑕ ᐃᓚᖓ 9 
ᐃᓗᐊᓃᑦᑐᖅ ᐊᑐᕐᓗᒍ ᖄᒃᑲᓐᓂᐊᒍᑦ, ᐊᕐᕌᒍᑕᒫᖅᓯᐅᑎᑖᕈᓐᓇᖅᑐᖅ ᐅᑯᓄᖓ ᓈᒻᒪᒃᓯᓕᖅᓯᒪᔪᓂᒃ 

(ᐃ) ᐅᓄᕐᓂᕆᔭᖏᑦ ᐊᕐᕌᒍᑦ ᐱᔨᑦᓯᓚᐅᖅᑎᓪᓗᒍ ᓯᕗᒧᐊᒃᑎᑦᓯᔨᐅᖃᑕᐅᓪᓗᓂ  
ᑲᑎᒪᔪᓂ; 

ᐃᒪᓐᓇᑎᒋ ᐅᓄᖅᓯᒋᐊᖅᑎᓪᓗᒋᑦ 
(ᐱ) ᐃᓚᒋᔭᐅᔪᖅ ᓯᕗᒧᐊᒃᑎᑦᓯᔨᐅᖃᑕᐅᓪᓗᓂ ᑲᑎᒪᔪᓂᒃ ᐊᕐᕌᒍᓄᑦ ᑎᓴᒪᓄᑦ 

ᐅᓄᕐᓂᖅᓴᓄᓪᓘᓐᓃᑦ; 3 ᐳᓴᖓᓂᒃ ᐊᕐᕌᒍᑕᒫᑦ ᑮᓇᐅᔾᔭᒃᓵᖏᓐᓂᑦ 
ᐱᔭᐅᔪᕕᓃᑦ ᓂᕈᐊᖅᖠᓚᐅᖅᑕᖓ ᒪᓕᒃᑕᐅᓪᓗᓂ, 
ᑭᒡᒐᖅᑐᐃᔨᖓᓄᓪᓘᓐᓃᑦ, ᐱᔨᑦᑎᕋᕐᓂᕕᓂᖏᑦᑕ ᐊᕐᕌᒍᖏᑦ 
ᖃᓕᕇᒃᓱᖅᓯᒪᓐᖏᓪᓗᑎᒃ ᑲᑎᓕᒫᕐᓗᒋᑦ ᑎᓴᒪᓄᑦ ᐊᕐᕌᒍᓄᑦ 
ᓈᒻᒪᒃᓯᓕᕐᓂᖅᐸᑕ; ᐅᕝᕙᓘᓐᓃᑦ 

(ᑎ) ᐃᓚᒋᔭᐅᔪᖅ ᑲᑎᒪᔨᐅᖃᑕᐅᓯᒪᓕᖅᐸᑦ ᐊᕐᕌᒍᑦ ᑎᓴᒪᑦ ᑐᖔᓄᑦ 
ᓯᕗᒧᐊᒃᑎᑦᓯᔨᐅᖃᑕᐅᓪᓗᓂᓗ ᑲᑎᒪᔪᓂᒃ ᐱᓕᕆᔭᕆᐊᖃᖅᑕᖏᑦ 
ᒪᓕᒃᓗᒋᑦ, ᑮᓇᐅᔭᓕᐊᕆᓚᐅᖅᑕᖓᑕ ᐱᓚᖅᑕᖏᑦᑕ 3 ᐳᓴᓐᑎᖏᑦ 
ᑲᑎᓕᒫᕐᓗᒋᑦ ᐱᔨᑦᑎᕋᕐᓂᕆᓚᐅᖅᑕᖏᑦ ᑕᒪᑐᒪᓂ 
ᐃᖅᑲᓇᐃᔮᕆᔭᕆᐊᖃᖅᑕᒥᑕ ᐃᓗᐊᓂ. 

ᐱᔨᑦᑎᕋᕐᓂᖓᓄᑦ ᐊᕐᕌᒍᑦ ᐅᓄᕐᓂᖅᐹᖑᔪᓐᓇᖅᑐᑦ 
 (3) ᐅᓄᕐᓂᖏᑦ ᐊᕐᕌᒍᐃᑦ ᐱᔨᑦᓯᕐᓂᕆᔭᖓ ᑕᐃᔭᐅᓯᒪᔪᑦ ᑎᑎᕋᕐᓯᒪᓂᖓᓂ 2(a)-ᒥ  

(ᐃ) 15 ᐊᕐᕌᒍᑦ ᐅᖓᑖᓅᕈᓐᓇᓐᖏᓚᑦ;  ᐊᒻᒪᓗ 
(ᐱ) ᐃᓚᓕᐅᔾᔨᓂᐊᓐᖏᓚᑦ ᓇᓕᐊᑐᐃᓐᓇᕐᓂᒃ ᐊᕐᕌᒍᓂ ᓄᕕᐱᕆ 30 

ᐅᖓᑖᓃᑦᑐᓂᒃ ᒪᓕᒐᓕᐅᖅᑎ ᒪᓕᒐᓕᐅᖅᑎᕕᓂᕐᓘᓐᓃᑦ 
ᐊᕐᕌᒍᑖᕐᕕᒋᓚᐅᖅᑕᖓᓂ 69-ᓂᒃ. 

 
ᐱᔭᐅᔪᓐᓇᖅᑐᑦ ᐃᓅᔪᓐᓃᖅᑐᒧᑦ ᕿᒪᒃᑕᐅᔪᓄᑦ 

 
ᐱᔭᐅᔪᓐᓇᖅᑐᑦ ᐃᓅᔪᓐᓃᖅᑐᒧᑦ ᕿᒪᒃᑕᐅᔪᓄᑦ ᐊᐃᑉᐸᕆᔭᐅᔪᒧᑦ ᐊᒻᒪ ᕿᑐᕐᖓᕆᔭᐅᔪᓄᑦ 
11. (1) ᐃᓚᒋᔭᐅᔪᖅ ᐅᕝᕙᓘᓐᓃᑦ ᐃᓚᒋᔭᐅᓚᐅᕐᓯᒪᔪᖅ ᐃᓅᔪᓐᓃᕐᓂᖅᐸᑦ, 
ᐃᓅᔪᓐᓃᖅᑎᓪᓗᒍ ᐊᕐᕌᒍᑕᒫᑦ ᐱᔭᐅᔪᓐᓇᖅᑐᑦ ᐊᑭᓕᐅᑕᐅᔭᕆᐊᖃᖅᐳᖅ ᐃᓅᔪᓐᓃᖅᑑᑉ 
ᕿᒪᒃᑕᖓᓄᑦ  ᐊᐃᑉᐸᖓᓄᑦ ᐊᒻᒪ ᐊᑐᓂ ᓱᕈᓯᕐᓄᑦ ᐊᑭᓕᐅᑕᐅᓗᑎᒃ ᐃᒪᓐᓇᐃᓐᓂᖅᐸᑦ 
ᐃᓚᒋᔭᐅᔪᖅ ᐅᕝᕙᓘᓐᓃᑦ ᐃᓚᒋᔭᐅᓚᐅᕐᓯᒪᔪᖅ: 

(ᐃ) ᐃᓅᔪᓐᓃᓚᐅᖅᑑᑉ ᐊᐃᑉᐸᖓᓄᑦ ᑭᒪᒃᑕᖓᓄᑦ, ᐊᕐᕌᒍᑕᒫᑦ 
ᐱᑎᑕᐅᔪᓐᓇᕐᓗᓂ ᐅᑯᐊ ᐊᔾᔨᖏᓐᓂᒃ 
(i) 100 ᐳᓴᖓᓂᒃ ᐱᖃᑦᑕᓚᐅᖅᑕᖏᓐᓂᒃ ᐃᓚᒋᔭᐅᔫᑉ ᐅᕝᕙᓘᓐᓃᑦ 

ᐃᓚᒋᔭᐅᓚᐅᕐᓯᒪᔫᑉ ᓯᕗᓪᓕᕐᓄᑦ 60-ᓄᑦ ᑕᖅᑭᓄᑦ 
ᐊᑭᓕᖅᓱᖅᑕᐅᖃᑦᑕᕐᓗᓂ ᑕᖅᑭᑕᒫᑦ ᐱᒋᐊᕐᕕᒋᓗᒍ ᐅᓪᓗᖓᓂ 
ᐱᔭᐅᔪᓐᓇᖅᑐᑦ ᓇᓗᓇᐃᖅᑕᐅᓯᒪᔪᑦ ᐅᑯᑎᒎᓇᖅ ᐱᖁᔭᕐᔪᐊᑎᒍᑦ 
ᐊᑭᓕᖅᑐᐃᒋᐊᓕᕐᓗᑎᒃ, ᐊᒻᒪ 

(ii) 66 2/3 ᐳᓴᖓᓂᒃ ᑮᓇᐅᔭᓕᐊᕆᓚᐅᖅᑕᖓᑕ ᐃᓚᒋᔭᐅᔫᑉ 
ᐅᕝᕙᓘᓐᓃᑦ ᐃᓚᒋᔭᐅᔪᕕᓂᐅᑉ ᑭᖑᕐᖓᒍᑦ ᓯᕗᓪᓕᐅᔪᑦ 60-
ᖑᔪᑦ ᑕᖅᑭᑦ ᐊᑭᓕᖅᑐᖅᑕᐅᓗᓂ; 

(ᐱ) ᒪᓕᒐᓕᐅᖅᑎ ᐅᕝᕙᓘᓐᓃᑦ ᒪᓕᒐᓕᐅᖅᑎᕕᓂᖅ ᐃᓅᔪᓐᓃᕐᓂᖅᐸᑦ 
ᕿᒪᐃᓗᓂ, ᒪᓕᒐᓕᐅᖅᑎᐅᑉ ᒪᓕᒐᓕᐅᖅᑎᕕᓂᐅᓪᓘᓐᓃᑦ ᐊᑐᓂ 
ᕿᑐᕐᖓᖏᑦ, ᐊᕐᕌᒍᑕᒫᖅᓯᐅᑎᓂᒃ ᓈᒻᒪᒃᓯᓕᖅᑕᐅᓯᒪᓗᑎᒃ 10 
ᐳᓴᓐᑎᖏᓐᓃᓐᓂᐊᕐᒪᑕ ᒪᓕᒐᓕᐅᖅᑎᐅᑉ ᒪᓕᒐᓕᐅᖅᑎᕕᓂᐅᓪᓘᓐᓃᑦ 
ᑮᓇᐅᔭᖅᑖᕆᖃᑦᑕᓚᐅᖅᑕᖏᓐᓄᑦ; 

(ᑎ) ᒪᓕᒐᓕᐅᖅᑎ ᒪᓕᒐᓕᐅᖅᑎᕕᓂᕐᓘᓐᓃᑦ ᐃᓅᔪᓐᓃᕐᓂᖅᐸᑦ 
ᕿᒪᐃᙱᓪᓗᓂ ᐊᐃᑉᐸᕐᒥᒃ, ᒪᓕᒐᓕᐅᖅᑎᐅᑉ 
ᒪᓕᒐᓕᐅᖅᑎᕕᓂᐅᓪᓘᓐᓃᑦ ᐊᑐᓂ ᕿᑐᕐᖓᖏᑦ, 
ᐊᕐᕌᒍᑕᒫᖅᓯᐅᑎᑖᖃᑦᑕᕐᓗᑎᒃ ᐅᑯᓄᖓ ᓈᒻᒪᒃᓯᓕᖅᓯᒪᔪᓄᑦ 
(i) 100 ᐳᓴᓐᑎᑦ ᒪᓕᒐᓕᐅᖅᑎᐅᑉ ᒪᓕᒐᓕᐅᖅᑎᕕᓂᐅᓪᓘᓐᓃᑦ 

ᑮᓇᐅᔭᖅᑖᕆᖃᑦᑕᖅᑕᖏᑦ ᐃᓘᓐᓇᖏᑦ, ᕿᑐᕐᖓᖏᑦᑕ 
ᐅᓄᕐᓂᖏᓐᓄᑦ ᐊᒡᒍᕐᓗᒋᑦ, ᐱᒋᐊᕐᕕᖃᕐᓗᑎᒃ 60 
ᑕᖅᑭᑕᒫᖅᓯᐅᑎᖏᑦ ᐊᑭᓕᖅᓱᖅᑕᐅᓯᒋᐊᕐᓗᑎᒃ 
ᑮᓇᐅᔭᖅᑖᕆᐊᕈᓐᓇᖅᓯᓂᕆᓚᐅᖅᑕᖓᑕ ᐅᓪᓗᖓᓂ 
ᑖᒃᑯᑎᒎᓇᖅ ᐱᖁᔭᕐᔪᐊᖅᑎᒍᑦ ᓇᓗᓇᐃᖅᑕᐅᓯᒪᔪᑦ ᒪᓕᒡᓗᒋᑦ, 
ᐊᒻᒪᓗ  

(ii) ᒪᓕᒐᓕᐅᖅᑎᐅᑉ ᒪᓕᒐᓕᐅᖅᑎᕕᓂᐅᓪᓘᓐᓃᑦ 
ᑮᓇᐅᔭᖅᑖᕆᖃᑦᑕᖅᑕᖏᑦᑕ 25 ᐳᓴᓐᑎᖏᑦ 60 
ᑕᖅᑭᑕᒫᖅᓯᐅᑎᖏᑦᑕ ᐊᑭᓕᐅᑕᐅᓂᖏᑦᑕ ᑭᖑᕐᖓᒍᑦ. 

 
ᑮᓇᐅᔭᖅᑖᕆᔪᓐᓇᖅᑕᖏᑦ ᖃᓄᖅ ᐊᑯᓂᐅᑎᒋᔪᖅ ᐊᑭᓕᖅᓱᖅᑕᐅᓂᐊᕐᒪᖔᖏᑦ 
 (2) ᐊᑭᓕᖅᓱᖅᑕᐅᓂᕆᔪᓐᓇᖅᑕᖏᑦ ᐃᓚᕈᓯᐊ (1)(ᐃ) ᐃᓗᐊᒍᑦ, ᕿᒪᒃᑕᖓᓄᑦ 
ᐊᐃᑉᐸᖓᓄᑦ ᐊᑭᓕᖅᓲᑕᐅᓂᐊᖅᐳᑦ ᐃᓅᓂᓕᒫᖓᓄᑦ. 
 
ᑕᓪᓕᒪᓄᑦ ᐊᕐᕌᒍᓄᑦ ᐋᖅᑭᒃᑕᐅᓪᓚᕆᒃᓯᒪᓂᖓ 
 (3) ᑮᓇᐅᔭᖅᑖᕆᔭᐅᔪᓐᓇᖅᑐᑦ ᐊᑐᖅᖢᒍ (1)(ᑎ)(i) ᐊᒻᒪᓗ, ᐃᓚᕈᓯᐊ (2) ᐃᓗᐊᓂ 
ᑎᑎᕋᖅᓯᒪᔪᖅ ᑖᓐᓇᐅᒐᓗᐊᖅᑎᓪᓗᒍ, ᑮᓇᐅᔭᖅᑖᕆᔭᐅᔪᓐᓇᖅᑐᑦ ᐊᑭᓕᖅᑕᐅᓐᓂᖅᐸᑕ (1)(ᐃ)(i) 
ᐊᑐᕐᓗᒍ ᐊᑭᓕᐅᑕᐅᓇᔭᖅᑐᖅ 60-ᓄᑦ ᑕᖅᑭᑕᒫᖅᓯᐅᑎᑎᒎᖅᑎᑕᐅᓯᒪᓗᑎᒃ ᑖᒃᑯᑎᒎᓇᖅ 
ᐱᖁᔭᕐᔪᐊᖅᑎᒍᑦ ᑮᓇᐅᔭᖅᑖᕆᔭᐅᔪᓐᓇᖅᑐᑦ ᐊᑭᓕᐅᑕᐅᓂᐊᖅᐸᑕ ᒪᓕᒐᓕᐅᖅᑎᕕᓂᕐᒧᑦ. 
 
ᓱᕈᓯᕐᒥᒃ ᑮᓇᐅᔭᖅᑖᖅᑎᑦᑎᓂᖅ 
 (4) ᑮᓇᐅᔭᖅᑖᖑᔪᓐᓇᖅᑐᑦ (1)(ᐱ) ᐅᕝᕙᓘᓐᓃᑦ (1)(ᑎ)(ii) ᐃᓗᐊᒎᖅᑐᑦ ᐊᑐᕐᓗᒋᑦ 
ᐊᑭᓕᐅᑕᐅᔪᓐᓇᖅᐳᑦ ᐃᓱᖃᕐᓗᑎᒃ ᐅᑯᓄᖓ: 

(ᐃ) ᓱᕈᓯᖅ ᐃᓐᓇᐅᓂᕋᖅᑕᐅᓕᖅᑑᑉ ᐊᕐᕌᒍᖓᓐᓄᑦ ᑎᑭᑉᐸᑦ; ᐅᕝᕙᓘᓐᓃᑦ 
(ᐱ) ᓱᕈᓯᖅ ᓱᕈᓯᐅᓂᕋᖅᑕᐅᔪᖅ "ᓱᕈᓯᖅ" ᑐᑭᖏᓐᓂ ᐃᓚᖓᓐᓂ 1-ᒥ (ᐱ) 

ᑎᑎᕋᖅᑕᐅᓯᒪᔪᖅ ᒪᓕᒡᓗᒍ, ᓇᓕᐊᑐᐃᓐᓇᕐᓗ ᐊᑖᓂ ᑎᑎᕋᖅᓯᒪᔪᖅ 
ᓯᕗᓪᓕᐅᓗᓂ ᐊᑐᖅᑳᕐᓂᖅᐸᑦ:   
(i) ᓱᕈᓯᖅ 25-ᓂᒃ ᐊᕐᕌᒍᖅᑖᖅᐸᑦ, ᐅᕝᕙᓘᓐᓃᑦ 
(ii) ᓱᕈᓯᖅ ᑲᑎᑎᑕᐅᓯᒪᔪᑐᑦ ᐃᒡᓗᒥᐅᑕᖃᑎᖃᓕᖅᐸᑦ ᐅᕝᕙᓘᓐᓃᑦ 

ᐅᓪᓗᓕᒫᖅ ᐃᓕᓐᓂᐊᖃᑦᑕᕈᓐᓃᖅᐸᑦ 
ᓯᓚᑦᑐᖅᓴᕐᕕᓕᐊᖃᑦᑕᕈᓐᓃᖅᐸᓪᓘᓐᓃᑦ. 

 
ᐊᑕᐅᓯᐅᙱᑦᑐᒥᒃ ᑮᓇᐅᔭᖅᑖᖅᑐᒃᓴᖅᑕᖃᖅᑎᓪᓗᒍ 
 (5) ᐊᑕᐅᓯᐅᙱᑦᑐᓂᒃ ᑮᓇᐅᔭᖅᑖᕈᓐᓇᖅᑎᑕᐅᒃᐸᑕ ᐃᓚᕈᓯᐊ (1) ᐃᓗᐊᓃᑦᑐᑦ 
ᑎᑎᕋᖅᓯᒪᓂᖏᑦ ᒪᓕᒡᓗᒋᑦ, ᑮᓇᐅᔭᖅᑖᕆᔭᐅᖃᑦᑕᕐᓂᐊᖅᑐᑦ ᒪᓕᒐᓕᐅᖅᑎᐅᑉ 
ᒪᓕᒐᓕᐅᖅᑎᕕᓂᐅᓪᓘᓐᓃᑦ ᑮᓇᐅᔭᖅᑖᕆᔪᓐᓇᖅᑕᖏᑦᑕ 100 ᐳᓴᓐᑎᑦ 
ᖄᖏᐅᔾᔭᐅᔭᕆᐊᖃᙱᓚᖅ. 
 
ᐃᓗᐃᒃᑲᐅᓗᑎᒃ ᐊᑭᓕᐅᑕᐅᓂᖏᑦ 
12. (1) ᒪᓕᒐᓕᐅᖅᑎ ᐅᕝᕙᓘᓐᓃᑦ ᒪᓕᒐᓕᐅᖅᑎᕕᓂᖅ ᑮᓇᐅᔭᖅᑖᖅᑐᒃᓴᐅᑕᐅᓯᒪᙱᑦᑐᖅ 
ᑖᒃᑯᑎᒎᓇᖅ ᐱᖁᔭᕐᔪᐊᖅᑎᒍᑦ ᐃᓅᔪᓐᓃᕐᓂᖅᐸᑦ ᐊᒻᒪᓗ ᑮᓇᐅᔭᖅᑖᕆᖃᑦᑕᕐᓂᐊᖅᑕᖏᑦ 
ᓇᓗᓇᐃᖅᑕᐅᓯᒪᔪᓄᑦ ᑐᓐᓂᖅᑯᑕᐅᔪᒃᓴᖅᑕᖃᙱᑉᐸᑦ, ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ 
ᐊᖏᖅᓯᒪᔭᖏᑦ ᑮᓇᐅᔭᑦ ᐃᓗᐃᒃᑲᐅᓗᑎᒃ ᐊᑭᓕᐅᑕᐅᓂᐊᖅᑐᑦ ᒪᓕᒐᓕᐅᖅᑎᐅᑉ 
ᒪᓕᒐᓕᐅᖅᑎᕕᓂᐅᓪᓘᓐᓃᑦ ᐊᑦᑎᖅᓯᒪᔭᖓᓄᑦ ᐃᓅᔪᓐᓃᕈᓂ ᑐᓂᔭᐅᑎᓯᒪᓂᐊᖅᑕᕕᓂᖓᓄᑦ. 

ᑮᓇᐅᔭᖅᑖᖅᑎᑕᐅᔪᓐᓇᖅᑑᑉ ᐊᑭᓕᖅᑕᐅᓂᖓ 
 (2) ᐃᓗᐃᒃᑲᐅᓗᑎᒃ ᐊᑭᓕᐅᑕᐅᔪᒃᓴᑦ ᑕᐃᔭᐅᓯᒪᔪᑦ ᐃᓚᕈᓯᐊ (1)-ᒥ 
ᓈᒻᒪᒃᓯᓕᖅᑕᐅᓯᒪᓂᐊᖅᐳᑦ ᑮᓇᐅᔭᖅᑖᕆᕙᒃᑕᒃᓴᖏᓐᓄᑦ ᒪᓕᒐᓕᐅᖅᑎᐅᑉ 
ᒪᓕᒐᓕᐅᖅᑎᕕᓂᐅᓪᓘᓐᓃᑦ, ᓇᓗᓇᐃᖅᑕᐅᓯᒪᔪᑦ ᖃᐅᔨᒪᔨᕐᔪᐊᒧᑦ ᒪᓕᒡᓗᒋᑦ ᒪᓕᒐᐃᑦ. 
 
ᐊᑦᑎᖅᓯᒪᔭᖓᓄᑦ ᐊᑭᓖᓂᖅ 
13. ᒪᓕᒐᓕᐅᖅᑎᕕᓂᖅ ᐊᑭᓕᖅᑕᐅᔪᒃᓴᒫᖑᓯᒪᔪᖅ ᐃᓅᔪᓐᓃᕐᓂᖅᐸᑦ ᐊᒻᒪᓗ 
ᑮᓇᐅᔭᖅᑖᕆᔭᒃᓴᖏᑦ ᑭᓇᒧᑦ ᑐᓐᓂᖅᑯᑕᐅᔪᒃᓴᖅᑕᖃᙱᑉᐸᑦ, ᐃᓗᐃᒃᑲᐅᓗᑎᒃ ᑮᓇᐅᔭᖅᑖᒃᓴᖏᑦ 
ᖃᐅᔨᒪᔨᕐᔪᐊᑉ ᖃᔅᓯᑐᕋᔭᙳᐊᕐᒪᖔᖏᑦ ᓇᓕᒧᒋᔭᖏᓐᓂᒃ ᐊᑭᓕᖅᑕᐅᓇᔭᕐᓂᖓ 
ᒪᓕᒐᓕᐅᖅᑎᕕᓂᖅ ᒪᓕᒡᓗᒍ ᒪᓕᒐᓕᐅᖅᑎᕕᓂᐅᑉ ᐃᓅᔪᓐᓃᕐᕕᒋᓚᐅᖅᑕᖓᑦᑕ ᐅᓪᓗᖓᓂ 
ᐱᒋᐊᕐᓗᒍ ᐊᒻᒪᓗ ᒪᓕᒐᓕᐅᖅᑎᕕᓂᐅᑉ ᐊᑭᓕᖅᑕᐅᓇᔭᙳᐊᕐᓂᖓᑕ ᖁᓕᒋᔭᖓᓄᑦ 
ᓇᓪᓕᐅᑎᓯᒪᓗᒍ, ᐊᑭᓖᔪᓐᓇᖅᑐᑦ ᐊᑦᑎᖅᓯᒪᔭᖓᓄᑦ. 
 
ᑮᓇᐅᔭᖅᑖᖅᑐᒃᓴᒥᒃ ᑎᒃᑯᐊᖅᓯᓂᖅ 
14. (1) ᒪᓕᒐᓕᐅᖅᑎ ᐅᕝᕙᓘᓐᓃᑦ ᒪᓕᒐᓕᐅᖅᑎᕕᓂᖅ ᐊᑦᑎᖅᓯᔪᓐᓇᖅᑐᖅ ᑎᒃᑯᐊᕐᓗᓂᐅᒃ 
ᐊᑐᖅᑕᐅᔪᓐᓇᕐᓂᐊᕐᒪᑕ ᓈᓴᐅᑎᓖᑦ 12 ᐊᒻᒪᓗ 13 ᒪᓕᒐᐃᑦ ᒪᓕᒡᓗᒋᑦ. 
 
ᑎᒃᑯᐊᖅᓯᓯᒪᓂᕋᖅᑕᐅᓂᖅ 

(2) ᒪᓕᒐᓕᐅᖅᑎ ᐅᕝᕙᓘᓐᓃᑦ ᒪᓕᒐᓕᐅᖅᑎᕕᓂᖅ ᐊᑦᑎᖅᓯᓯᒪᙱᑉᐸᑦ 
ᑎᒃᑯᐊᖅᓯᒪᔭᕐᒥᓂᒃ ᐃᓚᕈᓯᐊ ᓈᓴᐅᑎᓕᒃ (1) ᐊᑐᕐᓗᒍ, ᑎᒃᑯᐊᖅᓯᓯᒪᓂᕋᖅᑕᐅᓂᐊᖅᐳᖅ 
ᐱᖁᑎᓕᒫᒥᓂᒃ ᐊᑦᑎᖅᓯᓯᒪᓂᕋᖅᑕᐅᓗᓂ. 
 

ᓄᖅᑲᕕᓚᐅᙱᓐᓂᕐᒥᓂ ᑮᓇᐅᔭᖅᑖᕆᕙᒃᑕᖏᑦ ᐊᑭᑦᑐᕆᐊᖅᑕᐅᓂᖏᑦ 
 

ᓄᖅᑲᕕᓚᐅᙱᓐᓂᕐᒥᓂ ᑮᓇᐅᔭᖅᑖᕆᕙᒃᑕᖏᑦ ᐊᑭᑦᑐᕆᐊᖅᑕᐅᓂᖏᑦ 
15. (1) ᓄᖅᑲᕕᓚᐅᙱᓐᓂᕐᒧᑦ ᑮᓇᐅᔭᖅᑖᖑᔪᒃᓴᑦ ᐊᑭᑦᑐᕆᐊᖅᑕᐅᓯᒪᓗᑎᒃ 
ᑮᓇᐅᔭᖅᑖᖅᑎᑕᐅᓂᐊᖅᑐᑦ ᐊᑭᓕᖅᑕᐅᖃᑦᑕᕐᓂᐊᖅᐳᑦ. 
 
ᐋᖅᑭᒃᑕᐅᓯᒪᓂᖏᑦ 
 (2) ᓄᖅᑲᕕᓚᐅᙱᓐᓂᕐᒧᑦ ᑮᓇᐅᔭᖅᑖᖑᔪᒃᓴᑦ ᐊᑭᑦᑐᕆᐊᖅᑕᐅᓯᒪᓗᑎᒃ 
ᑮᓇᐅᔭᖅᑖᖅᑎᑕᐅᓂᐊᖅᑐᒧᑦ ᓇᓕᐊᑐᐃᓐᓇᕐᓂ ᑕᖅᑭᓂ ᓈᒻᒪᒃᓯᓕᖅᓯᒪᓂᐊᖅᐳᑦ ᐅᑯᓄᖓ 
ᐅᓄᕐᓂᖏᑦ ᐋᖅᑭᒃᑕᐅᓯᒪᓗᑎᒃ 

(ᐃ) ᐊᕐᕌᒍᑕᒫᖅᓯᐅᑏᑦ ᑮᓇᐅᔭᖅᑖᖅᑎᑕᐅᓂᐊᖅᑐᒧᑦ ᐊᑭᓕᐅᑎᒃᓴᐃᑦ 
ᑕᒪᑐᒪᓂ ᑕᖅᑭᒥ ᐃᒪᓐᓇ ᓈᒻᒪᒃᓯᓕᖅᑕᐅᓗᑎᒃ 

ᐃᒪᓐᓇᑎᒋ ᐅᓄᖅᑐᐃᖅᓱᖅᓯᒪᓗᑎᒃ 
(ᐱ) ᓈᒻᒪᒃᓯᓕᖅᑕᐅᓯᒪᔪᑦ ᐃᑲᔫᑏᑦ ᓇᓗᓇᐃᒃᑯᑕᖏᑦ ᑕᒪᑐᒧᖓ ᐊᕐᕌᒍᒧᑦ 

ᑕᖅᑭᖅ ᐃᑲᔫᑏᑦ ᓇᓗᓇᐃᒃᑯᑕᖏᓐᓄᑦ ᐋᖅᑭᒃᓯᒪᔪᑦ ᒪᓕᒐᓕᐅᖅᑎ 
ᐅᕝᕙᓘᓐᓃᑦ ᒪᓕᒐᓕᐅᖅᑎᕕᓂᖅ ᒪᓕᒐᓕᐅᖅᑎᐅᔪᓐᓃᕐᕕᖓ 
ᐅᕝᕙᓘᓐᓃᑦ ᐃᓅᔪᓐᓃᕐᕕᖓ,  

ᐊᒻᒪᓗ ᓈᓴᐅᑦ ᓴᖅᑭᑦᑐᖅ ᐲᖅᓯᕕᒋᓗᒍ ᐊᕐᕌᒍᑕᒫᖅᓯᐅᑦ ᐊᑭᓕᐅᑎᒋᓂᐊᖅᑕᖓ. 

ᓄᖅᑲᕕᓕᖅᑐᖅᓯᐅᑏᑦ ᐅᓄᖅᓯᒋᐊᖅᑕᐅᓯᒪᓂᖏᑦ ᐊᑭᓕᐅᑕᐅᓂᐊᖅᑎᓪᓗᒋᑦ 
 (3) ᓄᖅᑲᕕᓚᐅᙱᓐᓂᕐᒥᓂ ᑮᓇᐅᔭᖅᑖᕆᕙᒃᑕᖏᑦ ᐊᑭᑦᑐᕆᐊᕈᑏᑦ ᑮᓇᐅᔭᖅᑖᖅᑐᒃᓴᒧᑦ 
ᐊᑭᓕᐅᑕᐅᓂᐊᖅᐳᑦ ᐊᑕᐅᑦᑎᒃᑰᕐᓗᑎᒃ, ᑕᐃᒫᑦᓴᐃᓐᓇᖅ ᐋᖅᑭᒃᓯᒪᓗᒋᑦ, ᐊᒻᒪᓗ ᒪᓕᒐᐃᑦ 
ᒪᓕᒋᐊᓖᓪᓗ ᐊᔾᔨᑐᐃᓐᓇᖏᑦ ᒪᓕᒃᑕᐅᓂᐊᖅᖢᑎᒃ, ᓲᕐᓗ ᐊᕐᕌᒍᑕᒫᖅ ᐊᑭᓕᐅᑕᐅᔪᒃᓴᑦ 
ᑮᓇᐅᔭᖅᑖᕐᓂᐊᖅᑐᒧᑦ ᒪᓕᒋᐊᓖᑦ ᒪᓕᒃᑕᐅᓗᑎᒃ. 
 

ᓄᖅᑲᕕᓕᕐᓂᖅ 
 
ᑮᓇᐅᔭᖅᑖᕆᔭᒃᓴᒥᓂ ᐊᓯᐊᒍᑦ ᑎᒍᓯᔪᓐᓇᕐᓂᖅ 
16. (1) ᐃᓚᕈᓯᐊ (3) ᐃᓗᐊᓂ ᐅᖃᖅᓯᒪᔪᖅ ᒪᓕᒡᓗᒍ, ᒪᓕᒐᓕᐅᖅᑎ 
ᒪᓕᒐᓕᐅᖅᑎᐅᔪᓐᓃᖅᑐᖅ ᐱᔪᒪᒍᓂ, ᒪᓕᒐᓪᓗ ᐃᓗᓕᖏᓐᓂ ᓇᓗᓇᐃᖅᑕᐅᓯᒪᔪᑦ ᒪᓕᒡᓗᓂᒋᑦ, 
ᖃᖓᑐᐃᓐᓇᖅ, ᑮᓇᐅᔭᖅᑖᕆᔪᓐᓇᖅᑕᒥᓂᒃ ᓇᓗᓇᐃᖅᑕᐅᓯᒪᔪᓂᒃ ᑖᒃᑯᑎᒎᓇᖅ ᐱᖁᔭᕐᔪᐊᖅᑎᒍᑦ 
ᐊᑭᓕᖅᓱᖅᑕᐅᓯᒋᐊᕈᓐᓇᖅᑐᖅ. 
 
ᓯᕗᓂᐊᒍᑦ ᓂᕈᐊᖅᖠᕐᓗᓂ ᐅᓄᕈᓐᓃᖅᐸᓪᓕᕐᓂᐊᕐᓂᖏᑦ ᑮᓇᐅᔭᖅᑖᕆᔪᒪᔭᖏᑦ 
 (2) ᒪᓕᒐᓕᐅᖅᑎ ᐅᕝᕙᓘᓐᓃᑦ ᒪᓕᒐᓕᐅᖅᑎᕕᓂᖅ ᐃᓚᕈᓯᐊ ᓈᓴᐅᑎᓕᒃ (1) ᐊᑐᕐᓗᒍ 
ᐊᑭᓕᖅᓱᖅᑕᐅᓯᒋᐊᕈᒪᒃᐸᑦ ᓄᖅᑲᕕᒍᓐᓇᖅᓯᓂᖓᑕ ᐊᕐᕌᒍᐊ ᑎᑭᓚᐅᖅᑎᓐᓇᒍ, 
ᑮᓇᐅᔭᖅᑖᕆᔪᓐᓇᖅᑕᖏᑦ 0.25 ᐳᓴᓐᑎᓂᒃ ᑕᖅᑭᑕᒫᖅ ᐅᕝᕙᓘᓐᓃᑦ ᑕᖅᑭᐅᑉ ᐃᓚᐃᓐᓇᖓᓄᑦ 
ᒥᒃᖠᒋᐊᖅᑕᐅᓯᒪᓂᐊᖅᑐᑦ ᓄᖅᑲᕕᒍᓐᓇᖅᓯᕕᖓᑕ ᐊᕐᕌᒍᐊ ᑐᖓᐅᓪᓗᒍ ᐊᑭᓕᖅᓱᖅᑕᐅᓂᐊᕈᓂ. 
 
ᓇᓕᐊᖕᓂᒃ ᐊᑐᕈᒪᔭᒥᓂᒃ ᓂᕈᐊᖅᖠᖅᓯᒪᙱᑦᑐᖅ ᓂᕈᐊᖅᖠᖅᓯᒪᑎᑕᐅᓂᐊᕐᓂᖓ 
 (3) ᒪᓕᒐᓕᐅᖅᑎ ᐅᕝᕙᓘᓐᓃᑦ ᒪᓕᒐᓕᐅᖅᑎᕕᓂᖅ ᓇᓕᐊᖕᓂᒃ ᐊᑐᕈᒪᔭᒥᓂᒃ 
ᓂᕈᐊᖅᖠᖅᓯᒫᓂᓐᖏᑦᑐᖅ ᑎᓯᐱᕆ 1 ᑐᖔᓂ ᐊᕐᕌᒍᑖᕐᕕᕕᓂᕐᒥᓂ 69-ᓂᒃ, 
ᓂᕈᐊᖅᖠᖅᑎᑕᐅᓂᐊᖅᑐᖅ ᑮᓇᐅᔭᖅᑖᕆᔪᓐᓇᖅᑕᒥᓂᒃ ᐱᔪᓐᓇᖅᑎᑕᐅᓗᓂ ᑎᓯᐱᕆ 1 
ᐅᓪᓗᖓᓂ ᑕᒪᑐᒪᓂ ᓇᓪᓕᐅᑎᕝᕕᒋᓚᐅᖅᑕᒥᓂ. 
 
ᑮᓇᐅᔭᖅᑖᖃᑦᑕᕈᓐᓇᕐᓂᖓ ᒪᓕᒐᓕᐅᖅᑎᐅᓂᕐᒥᒍᑦ ᐱᔨᑦᑎᕋᖅᑎᓪᓗᒍ 
17. (1) ᒪᓕᒐᓕᐅᖅᑎ ᑮᓇᐅᔭᖅᑖᖅᑎᑕᐅᖃᑦᑕᓯᒋᐊᕈᓐᓇᙱᓚᖅ ᖃᓄᐃᑦᑐᑐᐃᓐᓇᕐᓂᒃ ᐅᑯᐊ 
ᑭᓯᐊᓂ ᓇᓕᐊᑐᐃᓐᓇᖅ ᓯᕗᓪᓕᐅᓗᑎᒃ ᑎᑭᑉᐸᑎᒃ: 

(ᐃ) ᒪᓕᒐᓕᐅᖅᑎᐅᔪᓐᓃᖅᐸᑦ; ᐅᕝᕙᓘᓐᓃᑦ 
(ᐱ) ᑎᓯᐱᕆ 1-ᖑᖅᐸᑦ ᑕᒪᑐᒪᓂ ᐊᕐᕌᒍᒥ ᒪᓕᒐᓕᐅᖅᑎ ᐊᕐᕌᒍᑖᕐᓂᖅᐸᑦ 

69-ᓂᒃ. 
 
ᑮᓇᐅᔭᖅᑖᕆᔪᓐᓇᖅᑕᖏᑦ ᓄᖅᑲᖅᑎᑕᐅᓂᖏᑦ  
 (2) ᒪᓕᒐᓕᐅᖅᑎᕕᓂᖅ ᑮᓇᐅᔭᖅᑖᖃᑦᑕᖅᐸᑦ ᐊᒻᒪᓗ ᓂᕈᐊᖅᑕᐅᒃᑲᓐᓂᕐᓗᓂ 
ᒪᓕᒐᓕᐅᕐᕕᖕᒧᑦ, ᑖᒃᑯᐊ ᑮᓇᐅᔭᖅᑖᕆᖃᑦᑕᖅᑕᖏᑦ ᓄᖅᑲᕐᓂᐊᖅᑐᑦ ᓂᕈᐊᖅᑕᐅᕝᕕᖓᓂ 
ᒪᓕᒡᓗᒍ ᐃᓚᕈᓯᐊ 25(2) ᒪᓕᒐᓕᐅᕐᕕᖕᒧᑦ ᐊᒻᒪᓗ ᓯᕗᓕᖅᑏᑦ ᑲᑎᒪᔨᖏᑦᑕ 
ᐱᖁᔭᕐᔪᐊᖏᓐᓃᑦᑐᑦ, ᐊᒻᒪᓗ ᒪᓕᒐᓕᐅᖅᑎ ᑮᓇᐅᔭᖅᑖᒃᑲᓐᓂᕈᓐᓇᔾᔮᙱᖢᓂ ᐃᓚᕈᓯᐊ (1) 
ᑭᓯᐊᓂ ᐊᑐᒃᑲᓐᓂᕈᓐᓇᖅᓯᒃᐸᑦ. 

ᑮᓇᐅᔭᖅᑖᕆᔪᓐᓇᖅᑕᖏᑦᑕ ᑲᔪᓯᑎᑕᐅᒃᑲᓐᓂᕐᓂᖏᑦ 
 (3) ᐃᓚᕈᓯᐊ (1) ᐊᑐᒃᑲᓐᓂᕈᓐᓇᖅᓯᒃᐸᑦ ᒪᓕᒐᓕᐅᖅᑎᕕᓂᕐᒧᑦ ᒪᓕᒐᓕᐅᖅᑎᓐᖑᖅᑐᒧᑦ 
ᓇᓗᓇᐃᖅᑕᐅᓯᒪᔪᖅ ᐃᓚᕈᓯᐊ (2) ᐊᑐᕐᓗᒍ 

(ᐃ) ᑮᓇᐅᔭᖅᑖᕆᔪᓐᓇᖅᑕᖏᑦ ᑕᐃᔭᐅᓯᒪᔪᑦ ᐃᓚᕈᓯᐊ (2)-ᑯᑦ 
ᐱᒋᐊᒃᑲᓐᓂᕐᓂᐊᖅᐳᑦ ᐅᓄᕐᓂᕆᓚᐅᖅᑕᖏᑦ ᓄᖅᑲᖅᑎᑕᐅᓚᐅᖅᑎᓐᓇᒋᑦ 
ᒪᓕᒃᑕᐅᓗᑎᒃ, ᐊᒻᒪᓗ ᐃᓚᔭᐅᒃᑲᓐᓂᕐᓗᑎᒃ ᐅᓄᖅᓯᒋᐊᕈᑎᕕᓂᕐᓂᒃ 
ᐊᑐᖅᑕᐅᓗᑎᒃ ᐃᑲᔫᓯᐊᖅᑖᖑᔪᓐᓇᖅᑐᑦ ᐋᖅᑭᒃᓱᖅᑕᐅᓯᒪᓂᖏᑦ; ᐊᒻᒪᓗ 

(ᐱ) ᒪᓕᒐᓕᐅᖅᑎ ᑮᓇᐅᔭᖅᑖᒃᑲᓐᓂᕈᓐᓇᖅᑐᖅ ᖄᒃᑲᓐᓂᐊᒍᑦ 
ᐱᔨᑦᑎᕋᒃᑲᓐᓂᕐᓂᖓᓄᑦ, ᐊᒻᒪᓗ ᑖᒃᑯᐊ ᑮᓇᐅᔭᖅᑖᕆᔪᓐᓇᖅᑕᖏᑦᑕ 
ᐅᓄᕐᓂᖏᑦ ᐋᖅᑭᒃᓱᖅᑕᐅᓂᐊᖅᖢᑎᒃ ᐃᓚᕈᓯᐊ 9 ᐊᒻᒪᓗ 10 ᐊᑐᕐᓗᒋᑦ, 
ᐊᔾᔨᒋᔭᐅᓐᖏᖢᓂ ᑕᒪᓐᓇ ᑮᓇᐅᔭᖅᑖᕆᔭᐅᔪᓐᓇᖅᑐᓂ ᑕᐃᔭᐅᓯᒪᔪᓂ 
ᑎᑎᕋᑦ ᐊᒡᒍᖅᓯᒪᓂᖏᑦᑎᒍᑦ (ᐃ)-ᑯᑦ. 

 
ᐱᔨᑦᑎᕋᒃᑲᓐᓂᕐᓂᖅ 
 (4) ᑎᑎᕋᑦ ᐊᒡᒍᖅᓯᒪᓂᖏᑦ (3)(ᐱ) ᐱᔾᔪᑎᒋᓪᓗᒋᑦ, ᐱᔨᑦᑎᕋᒃᑲᓐᓂᕐᓂᖅ ᑐᑭᖃᖅᐳᖅ 
ᐱᔨᑦᑎᕋᕐᓂᖅ ᓂᕈᐊᖅᑕᐅᒃᑲᓐᓂᓚᐅᕐᓂᓂ ᐱᔾᔪᑎᒋᓪᓗᒍ ᑕᐃᔭᐅᓯᒪᔪᖅ ᐃᓚᕈᓯᐊ (2) ᐃᓗᐊᒍᑦ. 
 

ᑭᓇᐅᔭᖅᑖᕆᔪᓐᓇᖅᑕᖏᑦᑕ ᐅᓄᕐᓂᖏᑦ ᑭᒡᓕᓕᖅᑕᐅᓯᒪᓂᖏᑦ 
 
ᐅᓄᕐᓂᖅᐹᖑᔪᑦ ᑮᓇᐅᔭᖅᑖᕆᖃᑦᑕᕈᓐᓇᖅᑕᖏᑦ 
18. (1) ᐱᖁᔭᕐᔪᐊᑉ ᐃᓗᓂᖏᑦ ᐅᕝᕙᓘᓐᓃᑦ ᒪᓕᒐᓕᐅᕐᕕᖕᒧᑦ ᓄᖅᑲᕕᓕᖅᑐᓄᑦ 
ᑮᓇᐅᔭᖅᑖᖑᔪᒃᓴᑦ ᐱᖁᔭᕐᔪᐊᖓᑦᑕ ᐃᓗᓕᖏᓐᓃᑦᑐᑦ ᑕᒪᔾᔭᐅᒐᓗᐊᖅᑎᓪᓗᒋᑦ, ᑲᑎᓯᒪᔪᑦ 
ᑮᓇᐅᔭᖅᑖᖑᔪᒃᓴᑦ ᐊᑭᓕᐅᑕᐅᓂᖏᑦ ᒪᓕᒐᓕᐅᖅᑎᒧᑦ ᒪᓕᒐᓕᐅᖅᑎᕕᓂᕐᒧᓪᓘᓐᓃᑦ ᑖᒃᑯᑎᒎᓇᖅ 
ᐱᖁᔭᕐᔪᐊᖅᑎᒍᑦ ᐊᒻᒪᓗ ᒪᓕᒐᓕᐅᕐᕕᖕᒧᑦ ᓄᖅᑲᕕᓕᖅᑐᓄᑦ ᑮᓇᐅᔭᖅᑖᖑᔪᒃᓴᑦ ᐱᖁᔭᕐᔪᐊᖓᑦᑕ 
ᑕᒪᑐᒪᓂ ᐊᕐᕌᒍᒥ ᐊᑭᓕᖅᓱᖅᑕᐅᓯᒋᐊᓚᐅᕐᓂᖓᓂ ᐊᑭᓕᖅᓱᖅᑕᐅᓯᒋᐊᓚᐅᕐᓂᖓᓐᓂᓘᓐᓃᑦ 
ᐊᑭᓕᐅᑕᐅᓂᐊᖅᐳᑦ ᐅᑯᐊ ᐊᑖᓂ ᓇᓗᓇᐃᖅᑕᐅᓯᒪᔪᑦ 75 ᐳᓴᓐᑎᖏᓐᓂᒃ ᖄᖏᖅᓯᙱᓪᓗᑎᒃ 

(ᐃ) ᐊᕐᕌᒍᑕᒫᖅᓯᐅᑏᑦ ᓄᖅᑲᕕᓕᖅᑐᖅᓯᐅᑎᑎᒍᑦ ᑮᓇᐅᔭᖅᑖᕆᓇᔭᖅᑕᖏᑦ, 
ᓇᓗᓇᐃᖅᑕᐅᓯᒪᔪᑦ ᐃᓚᕈᓯᐊᓂ 9(2) ᐃᓗᐊᓃᑦᑐᑦ ᒪᓕᒃᑕᐅᓗᑎᒃ, 
ᐊᒻᒪᓗ 

(ᐱ) ᐊᕐᕌᒍᑕᒫᖅᓯᐅᑏᑦ ᑮᓇᐅᔾᔭᒃᓵᕆᓇᔭᖅᑕᖏᑦ ᓇᓗᓇᐃᖅᑕᐅᓯᒪᔪᑦ 
10(2)(ᐱ) ᐅᕝᕙᓘᓐᓃᑦ (ᑎ) ᐃᓗᐊᓃᑦᑐᑦ ᒪᓕᒡᓗᒋᑦ;  

ᐅᓄᖅᑐᐃᖅᓱᕐᓗᒋᑦ ᓇᓗᓇᐃᖅᑕᐅᓯᒪᔪᓂ ᓈᒻᒪᒃᓯᓕᖅᑕᐅᓯᒪᔪᑦ ᐃᑲᔫᑏᑦ ᐃᓗᐊᓂ ᑕᒪᑐᒧᖓ 
ᐊᕐᕌᒍᒧᑦ ᐊᑭᓕᖅᓱᖅᑕᐅᓯᒋᐊᓚᐅᕐᓂᖓᓂ ᐊᑭᓕᖅᓱᖅᑕᐅᓯᒋᐊᕐᓂᐊᕐᓂᖏᓐᓂᓘᓐᓃᑦ 
ᓈᒻᒪᒃᓯᓕᖅᑕᐅᓯᒪᔪᑦ ᐃᑲᔫᑏᑦ ᑕᒪᑐᒧᖓ ᐊᕐᕌᒍᒧᑦ ᒪᓕᒐᓕᐅᖅᑎ ᒪᓕᒐᓕᐅᖅᑎᕕᓂᕐᓘᓐᓃᑦ 
ᐃᓚᒋᔭᐅᖃᑕᐅᔪᓐᓃᖅᑎᓪᓗᒍ. 
 
ᒥᒃᖠᒋᐊᖅᑕᐅᓯᒪᔪᑦ ᖃᓄᐃᑦᑑᓂᖏᑦᑎᒍᑦ ᓯᕗᓪᓕᐅᔾᔭᐅᓯᒪᔪᑦ 
 (2) ᑲᑎᓯᒪᔪᑦ ᑮᓇᐅᔭᖅᑖᖑᔪᓐᓇᖅᑐᑦ ᐊᑭᓕᐅᑕᐅᔪᒃᓴᐅᑕᐅᔪᑦ ᒪᓕᒐᓕᐅᖅᑎᒧᑦ 
ᒪᓕᒐᓕᐅᖅᑎᕕᓂᕐᒧᓪᓘᓐᓃᑦ ᒥᒃᖠᒋᐊᖅᓯᒪᓕᕐᓂᖅᐸᑕ ᑕᑕᑎᕆᐊᓖᑦ ᐃᓚᕈᓯᐊ (1) ᐃᓗᐊᓂ 
ᑎᑎᕋᖅᓯᒪᔪᑦ ᒪᓕᒡᓗᒋᑦ, ᒥᒃᖠᒋᐊᕈᑏᑦ ᐃᒪᐃᓕᖓᓗᑎᒃ ᐋᖅᑭᒃᑕᐅᓂᐊᖅᐸᑦ: 

(ᐃ) ᓯᕗᓪᓕᕐᒥᒃ ᑖᒃᑯᑎᒎᓇᖅ ᐱᖁᔭᕐᔪᐊᖅᑎᒍᑦ ᑮᓇᐅᔭᖅᑖᕆᔪᓐᓇᖅᑕᖏᓐᓂ; 
ᐊᒻᒪᓗ 

(ᐱ) ᑮᓇᐅᔭᖅᑖᒐᒃᓴᖃᙱᑉᐸᑦ ᐅᕝᕙᓘᓐᓃᑦ ᑮᓇᐅᔭᖅᑖᕈᓐᓇᐅᑎᖏᑦ 
ᓄᖑᑉᐸᑕ ᑖᒃᑯᑎᒎᓇᖅ ᐱᖁᔭᕐᔪᐊᖅᑎᒍᑦ ᐱᓇᔭᖅᑕᖏᓐᓂᒃ, 
ᑮᓇᐅᔭᖅᑖᕆᔪᓐᓇᖅᑕᖏᓐᓂᑦ ᒪᓕᒐᓕᐅᖅᑎᑦ ᓄᖅᑲᕕᓕᖅᑎᓪᓗᒋᑦ 
ᑮᓇᐅᔭᖅᑖᕆᔪᓐᓇᖅᑕᖏᑦᑕ ᐱᖁᔭᕐᔪᐊᖏᑦ ᐊᑐᕐᓗᒋᑦ. 

 
ᐅᓄᕐᓂᖅᐹᑦ ᑮᓇᐅᔭᖅᑖᖑᔪᓐᓇᖅᑐᑦ ᐋᖅᑭᒋᐊᖅᑕᐅᓂᖏᑦ 
 (3) ᑲᑎᓯᒪᔪᑦ ᑮᓇᐅᔭᖅᑖᖑᔪᓐᓇᖅᑐᑦ ᑭᒡᓕᓕᐅᖅᑕᐅᓯᒪᒃᐸᑕ ᐃᓚᕈᓯᐊ (1) ᐃᓗᐊᓂ 
ᓇᓗᓇᐃᖅᑕᐅᓯᒪᔪᑦ ᒪᓕᒡᓗᒋᑦ, ᐋᖅᑭᒋᐊᖅᑕᐅᔪᓐᓇᑐᐃᓐᓇᖅᑐᑦ ᑲᑎᑕᐅᓯᒪᔪᑦ ᐊᑭᓕᐅᑎᒃᓴᑦ 
ᒪᓕᒐᓕᐅᖅᑎᒧᑦ ᒪᓕᒐᓕᐅᖅᑎᕕᓂᕐᒧᓪᓗᓐᓃᑦ ᐊᕐᕌᒍ ᐊᓂᒍᖅᑎᓪᓗᒍ 
ᐊᑭᓕᖅᓱᖅᑕᐅᓯᒋᐊᓚᐅᕐᓂᖓ ᐱᒋᐊᖅᑕᐅᓚᐅᕐᓂᕕᓂᖓᓘᓐᓃᑦ ᓇᓗᓇᐃᖅᑕᐅᓯᒪᔪᒃᑯᑦ 
ᐱᖁᔭᕐᔪᐊᖅ ᐃᓚᖓᒍᑦ 15 ᐊᒻᒪᓗ 18 ᒪᓕᒐᓕᐅᕐᕕᖕᒥ ᓄᖅᑲᕕᓕᖅᑐᓄᑦ ᑮᓇᐅᔭᖅᑖᖑᔪᓐᓇᖅᑐᑦ 
ᐱᖁᔭᕐᔪᐊᖏᑦᑎᒍᑦ.  
 
ᑮᓇᐅᔭᖅᑖᕆᔭᐅᔪᓐᓇᖅᑐᑦ ᐊᑭᓕᖅᑕᐅᔪᓐᓇᕐᓂᖏᑦ ᐃᓅᔪᓐᓃᖅᑎᓪᓗᒍ 
 (4) ᑮᓇᐅᔭᖅᑖᖑᔪᓐᓇᖅᑐᑦ ᐃᓚᕈᓯᐊ 11(1)-ᒥ ᓇᓗᓇᐃᖅᑕᐅᓯᒪᔪᑦ ᒪᓕᒡᓗᒋᑦ, ᐃᓚᕈᓯᐊ 
(1) ᐊᑐᖅᑐᑦ ᑮᓇᐅᔭᖅᑖᖑᔪᓐᓇᖅᑐᑦ ᐊᑦᑎᖕᓂᖅᐹᑦ ᒪᓕᒐᓕᐅᖅᑎᒧᑦ 
ᒪᓕᒐᓕᐅᖅᑎᕕᓂᕐᒧᓪᓘᓐᓃᑦ ᑕᐃᔭᐅᓯᒪᔪᖅ (11)(1)(ᐃ), (ᐱ) ᐊᒻᒪᓗ (ᑎ) ᐃᓗᐊᒍᑦ. 
 
ᒪᓕᒐᓕᐅᕐᕕᖕᒥ ᓄᖅᑲᕕᓕᖅᑐᓄᑦ ᑮᓇᐅᔭᖅᑖᖑᔪᓐᓇᖅᑐᑦ ᐱᖁᔭᕐᔪᐊᖓᑦ 
 (5) ᑮᓇᐅᔭᖅᑖᖑᔪᓐᓇᖅᑐᑦ ᐃᓚᕈᓯᐊ 15(1)-ᒥ ᓇᓗᓇᐃᖅᑕᐅᓯᒪᔪᑦ ᒪᓕᒐᓕᐅᕐᕕᖕᒥ 
ᓄᖅᑲᕕᓕᖅᑐᓄᑦ ᑮᓇᐅᔭᖅᑖᖑᔪᓐᓇᖅᑐᑦ ᐱᖁᔭᕐᔪᐊᖏᓐᓃᑦᑐᑦ ᒪᓕᒡᓗᒋᑦ, ᐃᓚᕈᓯᐊ (1) 
ᐊᑐᖅᑐᑦ ᑮᓇᐅᔭᖅᑖᖑᔪᓐᓇᖅᑐᑦ ᐊᑦᑎᖕᓂᖅᐹᑦ ᒪᓕᒐᓕᐅᖅᑎᒧᑦ ᒪᓕᒐᓕᐅᖅᑎᕕᓂᕐᒧᓪᓘᓐᓃᑦ 
ᑕᐃᔭᐅᓯᒪᔪᖅ  15(1)(ᐃ), (ᐱ) ᐊᒻᒪᓗ (ᑎ) ᐱᖁᔭᕐᔪᐊᑉ ᐃᓗᐊᒍᑦ. 
 
ᐱᔪᓐᓇᐅᑎᒥᒃ ᑐᓂᖅᑯᑎᖃᕐᓂᖅ 
19. (1) ᑭᓇᑐᐃᓐᓇᕐᒧᑦ ᐱᔪᓐᓇᐅᑎᑖᕆᔭᐅᓯᒪᔪᑦ ᑖᒃᑯᑎᒎᓇᖅ ᐱᖁᔭᕐᔪᐊᖅᑎᒍᑦ ᐊᓯᒧᑦ 
ᑐᓂᖅᑯᑕᐅᔪᓐᓇᙱᓚᑦ, ᐸᓯᔭᒃᓴᐅᑕᐅᓕᕈᓐᓇᙱᓚᑦ, ᑲᖐᒋᔭᐅᔪᓐᓇᙱᓚᑦ, 
ᓇᓪᓕᐅᒃᑯᒫᓕᐊᕆᔭᐅᔪᓐᓇᙱᓚᑦ ᐅᕝᕙᓘᓐᓃᑦ ᓴᒃᑯᑕᐅᔪᓐᓇᙱᓚᑦ. 
 
ᑐᓂᖅᑯᑎᖃᕐᓂᕐᒧᑦ ᐃᓕᔭᐅᖃᓯᐅᔾᔭᐅᓯᒪᙱᑦᑐᑦ 
 (2) ᐃᓚᕈᓯᐊ (1) ᑐᑭᓯᓇᑦᑎᐊᖁᒧᑦ, ᑐᓐᓂᖅᑯᑎᖃᕐᓂᖅ ᐃᓚᓕᐅᔾᔨᓯᒪᙱᓚᖅ 

(ᐃ) ᑐᓂᖅᑯᑎᖃᕐᓂᖅ ᒪᓕᒐᖅᑎᒍᑦ, ᑎᓕᐅᕈᑎᒃᑯᑦ ᐅᕝᕙᓘᓐᓃᑦ 
ᐃᖅᑲᖅᑐᐃᕕᒃᑯᑦ, ᑎᑎᖅᑲᑎᒍᓪᓘᓐᓃᑦ ᐊᖏᕈᓯᐅᖅᓯᒪᔪᒃᑯᑦ 
ᐋᖅᑭᒃᑕᐅᓇᓱᒃᑎᓪᓗᒋᑦ ᓇᓕᐊᒃ ᐱᔪᓐᓇᐅᑎᖃᕐᒪᖔᑦ ᑲᑎᑎᑕᐅᓯᒪᔫᒃ 
ᐊᕕᑎᓪᓗᒋᒃ ᐅᕝᕙᓘᓐᓃᑦ ᐊᐃᑉᐸᕇᒃᑐᕕᓃᒃ ᐊᕕᑎᓪᓗᒋᒃ, 
ᒪᓕᒐᓕᐅᖅᑎᐅᓗᓂ ᐊᒻᒪᓗ ᐊᐃᑉᐸᖓ ᐊᐃᑉᐸᕕᓂᖓᓘᓐᓃᑦ;  
ᐅᕝᕙᓘᓐᓃᑦ 

(ᐱ) ᑐᓐᓂᖅᑯᑕᐅᔪᑦ ᐃᓅᔪᓐᓃᖅᓯᒪᔫᑉ ᒪᓕᒐᓕᐅᖅᑎᐅᑉ 
ᒪᓕᒐᓕᐅᖅᑎᕕᓂᐅᓪᓘᓐᓃᑦ, ᑐᓂᐅᖅᑲᖅᑕᐅᓂᐊᖅᑎᓪᓗᒋᑦ 
ᐱᖁᑎᕕᓂᖏᑦ. 

 
ᒪᓕᒐᓕᐅᕐᕕᖕᒧᑦ ᐅᓂᒃᑳᖅᑕᕐᓂᖅ 

 
ᐅᓂᒃᑳᖅᑕᕐᓂᖅ 
20. ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ, ᑮᓇᐅᔭᑦ ᐊᕐᕌᒍᖓᑦᑕ ᓄᙴᑖ ᐊᓂᒍᓵᓚᐅᖅᑎᓪᓗᒍ, 
ᒪᓕᒐᓕᐅᕐᕕᖕᒧᑦ ᓴᖅᑭᑦᑎᖃᑦᑕᕆᐊᓖᑦ ᐅᓂᒃᑳᓂᒃ ᐱᖁᔭᕐᔪᐊᑦ ᐊᐅᓚᑕᐅᓚᐅᕐᓂᖏᓐᓂᒃ 
ᓇᓗᓇᐃᔭᐃᓯᒪᔪᓂᒃ ᐊᒻᒪᓗ ᐅᓂᒃᑳᑦ ᐅᑯᓂᖓ ᐃᓗᓕᖃᖃᓯᐅᔾᔨᓯᒪᔭᕆᐊᖃᖅᓗᑎᒃ 

(ᐃ) ᐅᓂᒃᑳᑦ ᖃᓄᐃᑦᑐᑐᐃᓐᓇᐃᑦ ᐋᖅᑭᒃᓱᖅᑕᐅᓯᒪᔪᑦ ᖃᐅᔨᒪᔨᕐᔪᐊᕐᒧᑦ 
ᐊᑐᕐᓗᒍ ᐃᓚᕈᓯᐊ ᓈᓴᐅᑎᓕᒃ 4(5); ᐊᒻᒪᓗ 

(ᐱ) ᖃᓄᐃᑦᑐᑐᐃᓐᓇᐃᑦ ᑐᓴᐅᒪᔾᔪᑏᑦ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ 
ᐃᓱᒪᖓᒍᑦ ᓴᖅᑭᑕᐅᔭᕆᐊᖃᕋᓱᒋᔭᑦ ᒪᓕᒐᓕᐅᕐᕕᖕᒧᑦ. 

 
ᐊᑐᐊᒐᐃᑦ 

ᐊᑐᐊᒐᐃᑦ 
21. ᐅᖃᖅᑎ, ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦᑕ ᐊᑐᓕᖁᔭᖏᑦ ᒪᓕᒡᓗᒋᑦ, ᐱᔪᒪᒍᑎᒃ 
ᒪᓕᒐᓕᐅᕈᓐᓇᖅᑐᑦ ᐅᑯᓂᖓ ᐱᔾᔪᑎᓕᖕᓂᒃ: 

(ᐃ) ᐱᔾᔪᑎᓕᖕᓂᒃ ᐱᖁᔭᕐᔪᐊᑦ ᐊᐅᓚᑕᐅᓂᖏᓐᓄᑦ ᐊᒻᒪᓗ ᒪᓕᒐᐃᑦ 
ᑖᒃᑯᑎᒎᓇᖅ ᐱᖁᔭᕐᔪᐊᖅᑎᒍᑦ ᓴᖅᑭᑕᐅᓯᒪᔪᑦ; 

(ᐱ) ᐊᑐᓕᖅᑎᑦᑎᓗᑎᒃ ᖃᓄᐃᑦᑐᑐᐃᓐᓇᕐᓂᒃ ᑕᑕᑎᕆᐊᓕᖕᓂᒃ 
ᐊᑐᕆᐊᖃᕋᓱᒋᔭᐅᔪᓂᒃ ᑖᒃᑯᐊ ᐱᖁᔭᕐᔪᐊᑦ ᐊᐅᓚᑕᐅᓂᐊᕐᓂᖏᑦ 
ᐱᔾᔪᑎᒋᓗᒋᑦ; 

(ᑎ) ᖃᐅᔨᒪᔪᕐᔪᐊᑉ ᓈᓴᐅᑏᑦ ᐋᖅᑭᒃᓱᖅᑕᖏᑦ ᒪᓕᒡᓗᒋᑦ ᓈᓴᐅᑎᓪᓚᕆᖕᓂᒃ 
ᐊᑐᖅᑐᑦ ᑮᓇᐅᔭᖅᑖᕆᔭᐅᔪᓐᓇᖅᑐᑦ ᐋᖅᑭᒃᓱᖅᑕᐅᑎᓪᓗᒋᑦ ᐃᓚᕈᓯᐊ 
12(2) ᐊᒻᒪᓗ ᐃᓚᖓ 13 ᐃᓗᐊᓃᑦᑐᑦ ᒪᓕᒡᓗᒋᑦ; 

(ᑭ) ᐱᔾᔪᑎᓖᑦ ᒪᓕᒐᓕᐅᖅᑏᑦ ᐊᐃᑉᐸᖏᑕᓗ ᐊᑎᓕᐅᖅᑕᐅᓯᒪᓂᖏᑦ ᐊᒻᒪᓗ 
ᖃᓄᐃᑦᑐᑐᐃᓐᓇᐃᑦ ᐊᓯᔾᔨᖅᑕᐅᔪᑦ ᑎᒃᑯᐊᖅᓯᓯᒪᐅᑏᓪᓘᓐᓃᑦ 
ᐊᑎᓕᐅᖅᑕᐅᓯᒪᔪᓂᒃ ᐱᔾᔪᑎᓖᑦ; 

(ᒋ) ᐱᔾᔪᑎᓖᑦ ᐊᑭᓕᖅᑕᐅᓂᐊᖅᓯᒪᔫᑉ ᑎᒃᑯᐊᖅᑕᐅᓯᒪᓂᖓᓂᒃ, ᐊᒻᒪᓗ 
ᑎᒃᑯᐊᖅᑕᐅᓯᒪᔪᕕᓂᐅᒐᓗᐊᕐᒥᒃ ᐲᖅᓯᔾᔪᑏᑦ, ᐃᓚᕈᓯᐊ 14(1) 
ᐃᓗᐊᓃᑦᑐᑦ ᐊᑐᕐᓗᒋᑦ; 

(ᒥ) ᐱᔾᔪᑎᓖᑦ ᒪᓕᒐᓕᐅᖅᑎᒧᑦ ᓇᓕᐊᑐᐃᓐᓈᕈᑏᑦ ᐊᑐᕐᓗᒍ ᐃᓚᖓ 7 
ᐊᒻᒪᓗ ᐃᓚᕈᓯᐊ 16(1) ᐃᓗᐊᓃᑦᑐᑦ ᐊᑐᕐᓗᒋᑦ; 

(ᓂ) ᐱᔾᔪᑎᓖᑦ ᒪᓕᒐᓕᐅᖅᑎᒧᑦ ᑐᓴᐅᒪᔾᔪᑏᑦ ᐊᑐᐃᓐᓇᕈᖅᑎᑕᐅᓯᒪᔪᑦ 
ᐱᖁᔭᕐᔪᐊᑉ ᐊᐅᓚᑕᐅᓂᖏᓐᓂᒃ ᐱᔾᔪᑎᓖᑦ; 

(ᓯ) ᐋᖅᑭᒃᓯᒪᐅᑏᑦ ᐊᑭᓕᐅᑕᐅᓂᐊᖅᑐᓄᑦ ᐃᑲᔫᓯᐊᓄᓪᓗ 
ᐊᑭᓕᖅᓱᖅᑕᐅᓂᐊᕐᓂᖏᓐᓂᒃ ᐱᔾᔪᑎᓖᑦ ᐊᒻᒪᓗ ᖃᖓ 
ᐊᑭᓕᖅᓱᐃᓂᐊᕐᓂᖅ ᐱᒋᐊᕐᓂᐊᕐᒪᖔᖓ ᓄᖅᑲᕐᓂᐊᕐᒪᖔᖓᓗ, ᐊᒻᒪᓗ 
ᑮᓇᐅᔭᖅᑖᕈᓐᓇᖅᑎᑕᐅᔪᖅ ᖃᖓ ᐊᑭᓕᖅᓱᖅᑕᐅᔪᓐᓃᕐᓂᐊᕐᒪᖔᖓ, 

ᐊᑭᓕᐅᑎᓪᓗ ᑕᖅᑭᓕᒫᒧᑦ ᐋᖅᑭᒃᓯᒪᓂᐊᕐᒪᖔᖓ ᑖᓐᓇ ᐃᓄᒃ 
ᐊᑭᓕᖅᓱᖅᑕᐅᖃᑦᑕᕈᓐᓃᕐᓂᐊᖅᑎᓪᓗᒍ ᑮᓇᐅᔭᖅᑖᖑᔪᓐᓇᖅᑐᓂᒃ; 

(ᓕ) ᐃᓄᒃ ᐊᕐᕌᒍᑕᒫᖅᓯᐅᒻᒥᒃ ᐊᑭᓕᖅᓱᖅᑕᐅᔪᓐᓇᖅᑐᖅ ᓇᖕᒥᓂᖅ 
ᐊᐅᓚᑦᓯᔪᓐᓇᕐᒪᖔᖓ ᑲᒪᔪᓐᓇᕐᒪᖔᖓᓗ ᒪᓕᒡᓗᒍ, ᑖᔅᓱᒪ 
ᑮᓇᐅᔭᖅᑖᕆᔪᓐᓇᖅᑕᖏᑦ ᐊᓯᖔᖓᓄᑦ ᐊᑭᓕᐅᑕᐅᕙᓪᓕᐊᔪᓐᓇᕐᓂᖏᑦ;  

(ᔨ) ᓇᓗᓇᐃᕐᓗᒋᑦ, ᐱᖁᔭᕐᔪᐊᑦ ᐱᔾᔪᑎᖏᑦ ᐃᓱᒪᒋᓗᒋᑦ, 
"ᐃᓕᓐᓂᐊᕆᐊᖏᓐᓇᖃᑦᑕᖅᑐᖅ 
ᓯᓚᑦᑐᖅᓴᕐᕕᓕᐊᖏᓐᓇᖃᑦᑕᖅᑐᕐᓘᓐᓃᑦ" ᖃᓄᖅ ᑐᑭᖃᕐᒪᖔᖓ 
ᓇᓗᓇᐃᑦᑎᐊᕐᓗᒍ, ᐊᑐᖅᐸᑦ ᒪᓕᒐᓕᐅᖅᑎᐅᑉ 
ᒪᓕᒐᓕᐅᖅᑎᕕᓂᐅᓪᓘᓐᓃᑦ ᕿᑐᕐᖓᖓᓄᑦ. 

(ᕕ) ᓇᓗᓇᐃᕐᓗᒍ, ᐱᖁᔭᕐᔪᐊᑦ ᐱᔾᔪᑎᖏᑦ ᐃᓱᒪᒋᓗᒋᑦ, ᐱᕙᓪᓕᐊᔾᔪᓰᑦ 
ᒪᓕᒐᓕᐅᖅᑎᐅᑉ ᒪᓕᒐᓕᐅᖅᑎᕕᓂᐅᓪᓘᓐᓃᑦ ᕿᑐᕐᖓᖓ 
ᐃᓕᓐᓂᐊᕆᐊᕐᓂᕐᒧᑦ ᓯᓚᑦᑐᖅᓴᕐᕕᓕᐊᕐᓂᕐᒧᓪᓘᓐᓃᑦ 
ᐅᐸᐃᓐᓇᖃᑦᑕᕐᓂᖓ ᓄᖅᑲᕐᕕᖃᙱᓪᓗᓂ ᐊᑯᓐᓂᖓᒍᑦ. 


